
МЕЗГІЛ МӘСЕЛЕСІСАПАР

КӘСІП ПЕН НӘСІП БӘРЕКЕЛДІ!

Сақтардан қалған 
сарқыт

Sb Әділжан ҮМБЕТ,
«Сыр бойы»

Жаңақорған ауданы Қо жам берді 
ауылдық окру гінде орналасқан жаңа 
ны сан ның ашылу рәсіміне облыс әкімі 
Гүлшара Әбдіқалықова, ҚР Парламенті 
Сенатының депутаты Мұрат Бақтиярұлы, 

Мәжіліс төр аға сының орынбасары 
Балайым Кесебаева қатысып, ел игілігіне 
бағытталған нысан ның лентасын қиды. 

«Қарапайым заттар эконо микасы» 
мемлекеттік бағдар ламасы аясында 
кешенді ашқан облыстық мәслихат 
депутаты, меценат Бақдәулет Махашов 
200-дей жергілікті азаматты жұмыспен 
қамтыды.

Аймақ басшысы жана шыр азамат-

тың өңір эконо микасына, ауыл шаруа-
шылығы саласындағы өнім қорын 
ұлғайтуға мүмкіндік беретін ірі кешенді 
елге табыстап, туған жерге тарту жаса-
ғанын айтып, агроиндустриалды кешеннің 
маңызына тоқталды.  

– Қасиетті Рамазан айы басталған күні 
заман талабына сай салынған «Жан-арай» 
көпсалалы агроиндустриалды кешенін 
пайдалануға бергелі тұрмыз.

КӨПСАЛАЛЫ ЖАҢА КЕШЕН 
баға тұрақтылығына сеп болады

Былтырғы 
су тапшылығы 
сабақ болса

«Батыс Еуропа-Батыс Қытай» 
автожолы бойында «Жан-арай» 
көпсалалы агроиндустриалды 
кешені ашылды.

Ол 2019 жылдан бастап 
жартылай фабрикатталған 
өнім өндірісімен айналысуда. 
Өткен жылы цехты кеңейту 
мақсатында «Микробизнес 
Қызылорда» өңірлік инвес-
тиция лық орталығы» арқылы 
2%-пен  несие алып, 10 мил-
лион теңге қаражатқа ие болды. 
Күніне 70-80 келі жартылай 
дайын өнім шығаратын 
кәсіпкердің қарамағында 5 
көмекшісі бар.

Бүгінде «Good Food kzo» 
парақшасы арқылы әлеу-

меттік желіде жұмысын жан-
дан дырып отырған Жансия 

осы кәсіпті бастағанда 
тәжірибелі аспаздың 
кө мекшісі бо лыпты. 
Асүйдің қыр-сырын 

мең геріп, тағамның 
да йындалу техно ло-

гиясын көзбен көруді 
мақсат еткен. Біраз уақыт өнім 
дайындауды үйренуші әрі 
бақылаушы  болады.  Жұмысы 
жолға қойылған соң кәсіпкер 
бірыңғай іске басшылық жасап, 
тұтынушылар көңілінен шығу 
үшін өнім түрлерін көбейтіп 
келеді. 

– Кәсіп бастағанда тек 
үш түрлі өнім шығардық. Ол 
уақытта аспаздың көмекшісі, 
SMM маманы, маркетолог 
қыз меттерін қатар алып 
жүруге тура келді. Әлеуметтік 
желіде парақша ашып, тұ-
тынушылармен тұрақ ты бай-
ланыс орнаттық. Ал қазір қала 
тұрғындарына едәуір та ныл-

дық.  Жартылай дайын өнім -
нің 30 түрін шығарамыз.  Ең 
жақсы өтетіні – тұшпара мен 
манты өнімі. Одан бөлек, әр 
тауар түрінен 10-15 келі өнім 
өндіріледі. Қалада үш дүкенде 
өзіміздің арнайы сөреміз бар. 
Аптасына 2-3 рет сөрелерді 
толтырып кетеміз. Жұмысымыз 
алға жүре бастаған соң цех 
ашып, оның құжаттары мен 
өнімнің құжатын дайындай 
бастадым. Сапаға сәйкес лицен-
зия алдық, – дейді кәсіпкер.

Дайындалуы қиын, бірақ 
дәмді тағам түрін өн діру қа-
жырлы еңбек пен табан ды лықты 
талап етеді. Негізгі ма  мандығы 
заңгер болғанына қарамастан, 
кәсіпкерлікке жақын Жансия 
өз ісін жақсы көреді. Жолдасы 
Асхат Ибра гимов та кәсіппен 
айналысады. Екі баланың 
ата-анасы атанған олар 
еңбексүйгіштігі мен іскерлігі 
арқасында ешкімге алақан 
жаймай, берекелі өмір кешуде. 

Sb
Айсәуле ҚАРАПАЕВА,
«Сыр бойы»

Қазір дүкенде жартылай дайын тамақтың түрі көп. Жұмыстан 
қолы босамайтындар мен студенттерге бұл қолайлы. Үйге барып 
пісіріп алсаңыз жеткілікті. Мұндайда дүкендегі жартылай фабрикат 
өнімінің тек сапалысы мен дәмдісін таңдай білсеңіз жарап жатыр. 
Себебі арнайы аппаратпен дайындалған тұшпарадан қолмен 
түйілгені тәтті болатынын біле жүрген абзал. Бұл құпияны бізге 
«КАУ ЛТД» ЖК басшысы, кәсіпкер Жансия Әлсейітова ашып берді. 

БАСПАСӨЗ – 2022

Құрметті оқырман!
2022 жылдың екінші жартыжылдығына

«Сыр медиа» ЖШС қарасты 
газеттерге жазылу жүргізілуде

 «Сыр бойы» газетіне жазылу бағасы: 
жекелер үшін: 6 айға – 3500 теңге.

мекемелер үшін: 6 айға – 4500 теңге.

Таяу Шығыстың ең жарқын 
мегаполисінде Қазақстан, Біріккен Араб 
Әмірліктері, Ресей, Кувейт, Үндістан 
және басқа елдердің шығармашылық 
ұжымдары мен солистері бас қосты.

«Вокалдық өнер» номинациясында 
Айшанимен бірге 50 өнерлі жас жүлделі 
орындарға таласты. Сырбойылық ару 
танымал «Голос. Дети» шоуының 
жеңімпазы Алиса Кожикина мен 
американдық әнші Адам Ламберттің 
репертуарындағы әндерді шырқады. 
Музыка және би өнерінің кәсіби 
мамандарынан құралған әділқазылар 
Айшанидің талантына тәнті болып, 
бірінші орынға лайықты деп таныды.

Қазақ жерінде туып-өскен үнді қызы 
қазақ әндерін ерекше жақсы көреді. 

Ә с і р е с е , 
ұлы Абай-
дың өлең-
д е   р і н е 
жа   зылған 
му  зы калық әуендерді сүйсініп шырқай-
ды.

–  Менің музыка әлеміне деген қы-
зы ғушылығым ерекше. Көп жағдайда 
орыс, украин, ағылшын, француз, хин-
ди және қазақ тіліндегі әндерді орын-
даймын. Ең ұнайтыны – қазақ хал қының 
композициялары. Олар өте әуенді және 
терең мағынасы бар. Жақсы істерге, 
өмірге қуануға және бір-бірімізді 
сыйлауға шақырады. Сырға толы бұл 
әуендер өте бай және әдемі, – деді ол.

«СБ» ақпарат

Айшани – 
әлемнің үздік 
дауыс иесі

Үшеуден бастап, 
отызға жеткізді

Облыс орталығындағы Назарбаев 
Зияткерлік мектебінің оқушысы Айшани 
Даттатрея Дубайда өткен халықаралық 
музыка және би байқау-фестивалінде 
бірінші орынды жеңіп алды.

Енді жыл аяғына дейін өңір 
басшысы шалғай орна ласқан 
өзге де ауылдарға барып, 
ұсыныстарды ескеріп, мә се ле-
лерге талдау жасайды. 

Облыс әкімінің баспасөз 
қызметі халық үшін аса 

маңызды саналатын газдан-
дыру, жол салу, ауызсу 
желілерін тарту, медицина, 
тұрғын үй мен мектеп салу 
ісінде нақты орындалған 
жұмыстарды тізбелейді. 

ӨЗЕКТІ МӘСЕЛЕ ӨЗ УАҚЫТЫНДА: 
облыс әкімі 120 елді мекенді аралады

Елді мекендерде қордаланып қалған мәселелерді 
шешу, ауылдардың инфрақұрылымын жақсартып, 
тұрғындарға қолайлы жағдай жасау бағытында облыс 
әкімі Гүлшара Әбдіқалықова 1,5 жыл ішінде 120-ға жуық 
елді мекенді аралап, әр ауылдың мәселесін жеке қарап, 
тұрғындардың ұсыныс-пікірлерін тыңдады.

Былтыр Сырдария өзеніндегі су мәселесі өте 
күрделі болды. Жергілікті мамандар биыл да сондай 
жағдай қайталануы мүмкін екенін жасырмайды. 
Қызылордалық диқандар үшін өткен жылғыдай әрбір 
тамшы суды үнемді пайдалану – басты міндеттің 
бірі. Бұған байланысты ҚР Экология, геология және 
табиғи ресурстар вице-министрі Серік Қожаниязов 
Қызылордаға келген сапарында Үкімет тарапынан 
ұсыныстар жинақталып, әр облысқа көмек берілетінін 
айтты. Атап айтқанда, Қызылорда облысына су 
тапшылығын болдырмау және зардаптарын жеңілдету 
мақсатында Үкімет резервінен 3 млрд 600 млн теңге 
қарастырылған. Оған 67 насос қондырғысы және 
қосымша трансформатор алу көзделуде. Оның 
айтуынша, дариядағы су тапшылығына байланысты 
Үкімет тарапынан тиісті іс-шаралар қолға алынып 
отыр. Бұл мақсатта көрші елдердің сала мамандарымен 
бірнеше кездесу өткізілген.

Қазіргі таңда дария бойын-
дағы диқандар вегетация жұ-
мыстарына дайындыққа қызу 
кірісіп кетті.  Наурыз айының 
алғашқы онкүндігінде Қа-
зақстан, Өзбекстан және 
Қырғызстан елдерінің ма ман-
дары өзара бас қосты. Жүздесу 
барысында «Тоқта ғұл» су 

қоймасына веге тациялық 
ке зеңде суды көбірек беру 
туралы ұй ғарымға кел ді. 
Осыған байла нысты Өзбек-
стан мен Қазақстан қырғыз 
еліне қосымша электр энер-
гиясын ұсынуға келісім 
берген. 

ЖОҒАРЫ БӨЛІКТЕГІ ЖАҒДАЙ МӘЗ ЕМЕС

Орындаушылық типтер
және термеші

www.instagram.com/syrboyi_kz

Президент Жолдауында 
Үкіметке және өңірлерге 
дағдарысқа қарсы кезек күт
тірмейтін шараларды қабыл
дау, егін науқанын мерзі мінде 
бастауды тап сырды. Қазір 
Сыр ди қандары көктемгі 
дала жұмыс тарына қызу 
дайындықпен кірісіп кетті.

Кешен өңірдегі азықтүлік 
бағасының тұрақтылығын 
сақтауға, өңір тұрғындарын өз 
өнімімізбен қамтамасыз етуге 
және көрші облыстардан 
жоғары бағада келетін 
көкөніс көлемін азайтуға 
мүмкіндік береді. Жаңа нысан 
баршаңызға құтты болсын! – 

деді аймақ басшысы.
Кешеннің аумағы кең, 

мұнда алма бағы, қызанақ 
өндіру, өңдеу, сату қой масы, 
сондайақ, 300 орындық 
мейрам хана, қонақүй, 1500 
тоннаға есеп телген көкөніс 
қоймасы және басқа да 
қажетті қызмет көрсету 
нысандары бар. 

Айта кетейік, өңірде өңдеу 
өнер кәсібі саласында 2026 
жылға дейін жүзеге асатын 
21 ірі инвес тиция лық жоба 
пулы қалыптасты. Соның 
ішінде, агроөнеркәсіп кешені 
саласында жалпы құны 43,1 
млрд теңгені құрайтын 6 жоба 
жүзеге асырылмақ. 

КӨПСАЛАЛЫ ЖАҢА КЕШЕН 
баға тұрақтылығына сеп болады

ӨЗЕКТІ МӘСЕЛЕ ӨЗ УАҚЫТЫНДА: 
облыс әкімі 120 елді мекенді аралады

– Айта кетерлігі, дария 
бойындағы елдерде 11 нау
рыздан бастап жауыншашын 
мол түсуі байқалды. Бұл 
өзен арнасындағы судың 
мөл  шерін көбейтуге әсерін 
тигізді. Мәселен, 12 наурызда 
«Шардара» су қоймасына 
секун дына 567 текше метр су 
түссе, одан кейінгі уақытта 
1100 текше метрге көтерілді. 
Нәтижесінде «Шардарада» 5 
млрд текше метрден артық су 
жинақталған. Облыс аумағына 
келетін су мөлшері 800 
текше метрге артты. Мұны 
табиғаттың бізге берген үлкен 
көмегі деп айтсақ артық емес. 
Дегенмен бұған тоқмейілсуге 
болмайды. Алдағы жағдайдың 
қалай болатыны әлі де белгісіз. 
Сондықтан Сыр өңірінде күріш 
егісінің көлемін қысқартуға 
назар аударуымыз тиіс. 
Осы мақсатта ауыл шаруа 
шылығы саласының маман
дарына түсіндірме жүр
гізіледі, – деген еді Серік 
Са лауатұлы облысқа келген 
сапарында. Вицеминистрдің 
айтуынша, егіс көлемін азайту 
тек Қызылорда облысына 
ғана тән емес. Көршілес Түр
кістан облысында мақта егісі 
былтыр алдыңғы жыл дар
мен салыстырғанда бір шама 
қысқартылған.  Ал Өзбек стан
да суды үнемді пайда лану дың 
технологиясын қолдануда. 

Серік Қожаниязовтың ай
туынша, таулы жер лерде 
судың келуі өт кен жылдың 
осы кезеңі мен салыстырғанда 
4050 процентке дейін кем. 
Сыр дарияға түсетін судың 90 
про центі өзге елдерден келеді, 
яғни, оған жинақталатын су 
Қырғызстан, Өзбекстан, Тәжік
стан мемлекеттеріндегі су 
көздерінен құралады. Дария 
бойындағы ең ірі «Тоқтағұл» су 
қоймасы 19 млрд текше метрге 
жуық су жинауға арналған. 
Бүгінде онда баржоғы 8,9 
млрд текше метр су бар. Ол 
өткен жылмен салыс тырғанда 
1,5 млрд текше метрге кем.

АралСырдария бассейндік 
су инспекциясының басшысы 
Сейілбек Нұрымбетов қазір 
«Шардара» су қоймасына 
жоғары бөліктен 1280 текше 
метр су келіп жатқанын айтты. 
Оған Сырдария өзені бойында 
табиғи жағдайға байланысты 
жауыншашынның мол болуы 
әсер еткен. Нәтижесінде бү
гінде су қоймасында 5 млрд 
текше метрден астам су 
жинақталған. Төменгі бөлікке 
секундына 1000 текше метр 
су тасталуда. Мол суды тиімді 
пайдалану мақсатында қазір 
«Көксарай» су қоймасына 600 
млн текше метрдей су алынды. 
Осы уақытта облыс аумағына 
650, «Қызылорда» су торабына 
536 текше метр су келуде. 

ҚАНША ГЕКТАР 
КҮРІШ ЕГЕМІЗ?

Жергілікті диқандар 2019 
жылдан бері су тапшылығын 
сезініп отыр. Бұл аз уақыт емес. 
Оған бейімделетін кез жеткен 
секілді. Жаз ай ла рында судан 
тарықпаудың жолы қайсы? 
Қанша көлемде егін егуіміз 
керек? Аталған мә селе негізгі 
тақырыптың біріне айналды. 
Дегенмен көп жылдан бері 
күріш егіп үйрен ген диқандар 
басқа дақыл дар ды егуге бірден 
бейімделіп ке те ала ма? Әзірге 
ол басы ашық тақырыптың бірі 
болып отыр.

Суға байланысты мәселе 
айтылғанда әуелі ойымызға 
күріш түседі. Оның табаны 
ала жаздай судан босамайды. 
Ендеше, қазіргі жағдайда 
күріш егісін қысқарту тығы
рықтан шығатын жолдың бірі 
екені даусыз. Қызылордалық 
диқандар бүгінде 8085 мың 
гектарға дейін осы дақылды 
егеді. Оған су жетпей қалса 
қаншама еңбек босқа кет
кенмен бірдей емес пе? 
Өзге мүмкіндіктерді неге 
қарастырмаймыз? 

Жиырма жылдай бұрын 
өңірде 6065 мың гектар күріш 
егілді. Сол уақыттың өзін
де еліміздің аталған өнімге 
сұранысы толық қамта масыз 
етілді. Тіпті, өзге мемле
кеттерге экспортқа шығару да 
ұмыт қалған жоқ. Ендеше, бұл 
мәселеге де өз деңгейінде назар 
аударғанымыз артық емес. 
Нәтижесінде есепсіз егілген 
күріш егісіне су жетпей қалу 
жағдайы кездеспейді. 

– Биыл «Шардара» су 
қойма сына тағы да 2,3 млрд 
текше метр, «Көксарай»  су рет
тегішіне 1,5 млрд текше метр 
су жинақтауымыз тиіс. Бұлай 
болмаған жағдайда облыс 
аумағында егістікке су беру 
маусымы кезеңінде тап шылық 
болуын ешкім жоққа шығара 
алмайды. Алдын ала болжам 
бойынша биыл су тап шылығы 
мәселесі өткен жыл ғыдай 
күрделі болуы мүмкін. Осыған 

сәйкес суды көп қажет ететін 
дақыл дардың көлемін азайту 
жос парда бар. Күріш көлемі 
бір шама қысқарады деген 
бол жам жасалуда. Сондай
ақ, қаңтар айынан бастап 
бірқатар көлдер жүйесіне су 
толтыру жұмыстарына назар 
аударылды, – деді «Қазсушар» 
РМК облыстық филиалы 
директорының орынбасары 
Жорабек Ерназаров.

Жалпы, су тапшылығының 
қазіргі жағдайында оған қар
сы шараларға барлығымыз 
бел   сене қатысуымыз қажет се
кілді. Әрбір тамшы суды ысы 
рап сыз пайдалану егіннен мол 
өнім жинауға негіз қалай ды. 

Биыл дариядағы су мәсе
лесіне байланысты егілетін 
егінді алдын ала жоспарлауға 
мүм кіндік болған жоқ. Өйт кені, 
сәуірге дейін жаз айларында 
облыс аумағына қанша көлемде 
су келетінін нақтылаудың 
ыңғайы келмеді. Осының өзі 
елдегі шаруаның көктемгі дала 
жұмыстарына дайындығына 
кері әсерін тигізетіні жасырын 
емес. 

Сырдария өзеніндегі су 
ағы нының азаюы өңірдің эко
ло  гиялық және әлеуметтік
эко  номикалық жағдайын 
едәуір қиындатуда. Су тап
шы  лығына байланысты «Қы
зыл орда облысының су тап
шы лығы жағдайында бірін ші 
кезектегі жобаларды іске 
асыру жөніндегі Жол кар тасы» 
жобасы әзірленуде. Атал
ған жоба аясында 20222025 
жылдар аралығында жоба
ларды іске асыру көзделген.

АУЫСПАЛЫ ЕГІСТЕН 
БАСҚА АМАЛ БАР МА?

Жылмажыл ауыл шаруа
шылығы дақылдарын әртарап
тандыру мәселесі көтеріліп 
келеді. Күріш егісін кеміткен 
жағдайда оның орнына 
қайсысын егуге болады? Бұл 
жөнінде мамандар түрліше 
пікір айтады. Кейбір жағдайда 
бұрын егілмеген дақылдарға 
көңіл бөлу қажеттігі алдымен 
ойға оралады. Алайда, оны 
бірден игеріп кете аламыз ба 
деген сауал көлденеңдейді. 
Қазірге дейін мамандар сан 
алуан дақылды сынақтан өт
кізіп көрді. Кейбірі жер гілікті 
топыраққа жерсініп, мол өнім 
алынды. Ендігіде оған қажетті 
технология керек екені белгілі. 
Өйткені, қолдағы техника 
оны егу мен жинауға сай келе 
бермейді. Жаңасын алуға қол 
қысқа. Сондықтан мұндай 
жаңашыл жобаларды жүзеге 
асыру мәселесі ке шеуіл
деп келеді. Кейбірі сол жоба 
күйінше қалып қойды. Әйтсе де, 
жергілікті диқандар бұрыннан 
егіп жүрген жоңыш қа, күздік 
және жаздық бидай, мақсары, 
жүгері секілді дақылдарға неге 
назар аудармайды?

Ұзақ жылдар бойы өңірдің 
аграрлық саласында жемісті 
еңбек еткен Омархан Пашкенов 
бұрыннан егіліп жүрген өзге 
де дақылдарға көңіл бөлу 
қажеттігін айтады. 

– Былтыр жоңышқа бағасы 
қанша теңгеге жеткенін 
білеміз. Төрт түлікті түлеткен 
ағайын амал жоқтықтан оны 
қымбат бағасына сатып алуға 
мәжбүр болды. Бұл орайда оны 
еккен азаматтарды түсіну қиын 
емес. Қазір жанармай, техника 
және өзге де қажеттіліктер 
бағасы арзан емес. Айналып 
келгенде, ол жоңышқа баға
сына әсер етті. Расын айту 
керек, біз мал шаруашылығын 
дамытуға назар аударып ке
леміз. Дегенмен алдымыздан 
жемшөп мәселесі шығады. 
Мәселен, бүгінде сүрлем 
дайындау ұмыт қалып барады. 
Ол ауа жібермей консервілеу 
арқылы дайындалады. Ұзақ 
уақыт сақтау үшін ашытылған 
шырынды жемшөп саналады. 
Оған салынатын балауса түріне 
қарай жүгері, күнбағыс, сұлы, 
сиыржоңышқа cүрлемі деп 
бөлінеді. Олардың барлығын 
біздің топырақта өсіруге әбден 
болады. Тағы бір ескеретін 
нәрсе, бұл дақылдар күріш 
секілді суды молынан қажет 
ете қоймайтыны белгілі. Ал 
жоңышқаны ауыспалы егіс 
тәртібінде күрішпен алмас ты
рып отыруға болады, – дейді 
Қазақстан фермерлер одағы 
облыстық ұйымының төрағасы. 

Жергілікті диқандар қа
зіргі күндері дала қосында 
ең бек көрігін қыздыра түсті. 
Бидай, жоңышқа және өзге де 
дақылдарды егуді қолға алды. 
Енді екіүш аптадан кейін 
күріш егісі басталады. Ал су 
тапшылығы мәселесі әлі де 
өзектілігін жойған жоқ. Сон
дықтан өткен жылғы олқы
лықтан сабақ алып, биыл оны 
қайталамауға көңіл бөлгеніміз 
орынды болады. Өйткені, 
жылда қайталанып келе жатқан 
өзекті проблема бізді соған 
үйрете бастады. 

Былтырғы 
су тапшылығы 
сабақ болса

БАРЛЫҚ АУДАН 
ОРТАЛЫҒЫ 

ГАЗҒА ҚОСЫЛДЫ

Бүгінгі күні аймақта 
тұрғындардың газ тұтыну 
деңгейі 67%ке жетті. Өткен 
1 жыл ішінде Қармақшы, 
Жалағаш, Сырдария ау да
нының орталықтарында газ
дандыру жұмыстары толық 
аяқталып, 46 мыңнан астам 
тұрғын табиғи газға қол 
жеткізді. Ал, Шиелі ауданы 
Н.Бекежанов, Қодаманов 
елді мекендеріне табиғи 
газ беріліп, 6 мыңнан астам 
тұрғын «көгілдір отынның» 
игілігін көруге мүмкіндік 
алды. Бүгінде Қызылорда қала
сындағы Наурыз, Махамбет 
елді мекендерін газдандыру 
жұмыстары жүр гізілуде. 

Биыл Қазалы қаласы 
мен Жалаңтөс, Басықара, 
Пірімов, Шиелідегі Алғабас, 
Ақмая ауылдарында алау оты 
жағылады. 2025 жылға дейін 
өңірде тағы 38 елді мекенге 
«көгілдір отын» жетеді. 

ЖАҚСЫ ЖОЛДАРДЫҢ 
ҮЛЕСІ

75%-КЕ ЖЕТТІ

Аймақ үшін «Батыс Еуропа 
– Батыс Қытай» құрлықаралық 
автокөлік дәлізінің маңызы 
зор. Бес облыс аумағынан 
өтетін 2787 шақырым жол
дың 812 шақырымы Қы
зылорда жерінде. Бұл аудан 
орталықтары теміржол мен 

автожол бойында орналасқан 
облыс үшін ең тиімді. Қазір 
өңірдегі жақсы жағдайдағы 
жолдардың үлесі 75%ке 
жетіп отыр. Ел Президентінің 
Ұлытау облысын құру тап
сырмасы аясында «Қы
зылордаЖезқазған» тас жо
лының жаңартылуы да ерекше 
мәнге ие. Құрылыс жұмыстары 
биыл басталмақ.

ОБЛЫС ХАЛҚЫНЫҢ 
98%-і ТАЗА СУ 
ТҰТЫНАДЫ

Өткен жылы «Нұрлы жер», 
«Ауыл – ел бесігі» мемлекеттік 

бағдарламалары арқылы 
110,7 ша қырым ауызсу және 
11,4 шақырым кәріз желілері 

тартылды. Субсидиялауға об
лыстық бюджеттен 3,3 млрд 
теңге бөлініп, 178 елді мекен 
сумен қамтылды.

Нәтижесінде облыс хал
қы ның 97,8%і орта лық тан
дырылған ауызсу жүйесіне 
қосылды.

2 ЖЫЛДА 
12 МЕДИЦИНАЛЫҚ 

НЫСАН ІСКЕ ҚОСЫЛДЫ

Кейінгі 2 жылда Сыр 
елінде 12 медициналық нысан 
ашылды. Атап айтқанда, 3 
дәрігерлік амбулатория, 6 
медпункт, Жалағаш аудандық, 
Қызылорда қаласында мо
дульді жұқпалы аурулар ауру 
ханалары. Сондайақ, Қызыл

орда қаласында 60 төсектік 
«Қамқорлық» оңал ту орталығы 
мен Әйтеке би кентінде 250 
келушіге арналған емхана 
құрылысы аяқталуға жақын.

БИЫЛ 7 МЕКТЕП 
ПАЙДАЛАНУҒА БЕРІЛЕДІ 

Білім беру саласында 
былтыр 750 орындық 3 
мектеп пайдалануға берілді, 
оның ішінде 448 орындық 
2уі – жеке меншік мектеп. 
Биыл 8 мектептің құрылысы 
жүргізіліп, 7 білім ордасы 
жыл аяғына дейін пайдалануға 
беріледі.

ЖЫЛЫНА 1500 ПӘТЕР 
ТАБЫСТАЛАДЫ

Бір жылда 463 аз 
қамтылған көпбалалы отбасы, 
160 әлеуметтік аз қамтылған 

отбасы, тұрғын үйі апатты 
деп танылған 50 азамат үйлі 
болды. Ал, республикалық 
бюджеттен 321 көпбалалы 
ана баспаналы болды. Биыл 
қызылордалықтарға 122 пәтер 
кілтін табыстау жоспарда бар.

P.S. Тұрғындардың жеке 
мәселелерін қарауда облыс 
әкімі айына екі рет кезек 
тәртібімен азаматтарды қа
былдайды. Ал, жылына 2 рет 
Орталық коммуникациялар 
қызметі алаңында журналистер 
ал дында баспасөз брифингін 
өткізеді. Бұдан былай аймақ 
бас шысының тапсырмасына 
сәйкес облыс әкімінің орын
ба сарлары тоқсан сайын және 
шұғыл мәселелер туындағанда 
жедел түрде брифинг береді. 

«Балдырған» 
залы 
Балалар бөлімінде 2-8 

жас аралығындағы кіш кен-
тай оқырмандар үшін жаб-
дық талған «Балдырған» залы 
бар. Мұнда балабақша қа-
быр ғасында тәрбиеленіп 
жүр ген бүлдіршіндер мен 
мектеп табалдырығын ат-
таған балаларға бірнеше 
қызмет түрлері ұсынылады. 
Атап айтқанда, кітапханашы 
бүлдіршіндерді ең алды-
мен кітаппен таныстырып, 
шығарманы дауыстап оқып, 
мазмұнын баяндап береді. 
Ал мектеп оқушылары өздері 
оқып, түсінгенін айтады.  Тіпті 
мұнда ата-аналар да балала-
рымен бірге келіп, кітап оқып, 
баласының қосымша білім 
алуына қолдау танытады. Со-
нымен қатар, ойындар ойна-
тып, викториналық сұрақтар 
қою арқылы баланың таны-
мын арттыруға да ерекше мән 
беріледі. 

«Балдырған» залында осы 
күні «Кітаппен бірге өсеміз», 
«Әжемнің ертегілері», «Ер-
тегі сыр шертеді» жоба-
лары бойынша жұмыстар 
жол ға қойылған. Сондай-
ақ, «Ісмер» үйірмесінде қа-
бі летті балалардың қол-
өнермен шұғылдануына 
жағ дай жасалған. Сонымен 
қатар, кітапханада «Рау-
ан» шығармашылық клубы, 
«АРТ-студияда» сурет салу, 
құммен сурет салу, домбыра, 
фортепиано, би үйірмелері 
және кішкентай оқырмандарға 
арналған «Алақай» қуыршақ 
театрына  бүлдіршіндердің 
қы зығушылығы ерекше.

Шамнан шырақ 
жағылар... 
Балалар бөліміндегі оқу за-

лында 8-14 жас аралығындағы 
балалардың ғылыми та ным-
дық жұмыстармен айналыс-

уына жағдай жасалған. Оқушы 
өзінің қалаған пәні бойынша 
ізденіп, зерттеу жүргізуіне 
болады. Сондықтан мұнда 
мұғалімдерімен бірге топ 
болып келіп, ізденетін жас 
оқырмандар қатары артып 
келеді. Кітапханашының ай-
туынша, Тәуелсіздік алған 
жылдардан бері балалар 
әдебиетіне қатысты кітаптар 
көбірек келе бастаған. Оның 
ішінде әр салаға арналған 
«Балалар энциклопедиясы» 
баланың таным-талғамын 
дамытуға айтарлықтай әсер 
етеді. Сонымен қатар, зама-
науи үлгіде басылып шық-
қан 3D, 4D кітаптарына 
бала  лардың қызығушылығы 
ерекше. Өйткені бұл кітап-
тар дағы деректер қысқа әрі 
түсінікті жазылған. Бұл ретте 
кітап ханашылар әр баланың 
сұранысына сай қызмет 
көрсетеді.

«Еркетай» орталығы 
ашылды
Ұлыстың Ұлы күні – Нау-

рыз мерекесі қарсаңында об-
лыс тық кітапхананың балалар 
бөлімінен «Еркетай» алаңы 
ашылды. Сәні мен салта-
наты келіскен бұл орталық 
балалардың ойнап, демал-
уына және қосымша білім ал-
уына лайықты жабдықталған. 
Ең бастысы, бұл ортада әр 
мектептің балалары бір-
бірімен танысып, пікір алы-
сады. Сонымен қатар, ойлау 
қабілетін дамытатын дойбы, 
шахмат, тоғызқұмалақ ойын-
дарынан өзара сайысқа түсіп, 
білім деңгейін көтереді. Тағы 
бір айта кетерлігі, танысып-
білісіп, араласу арқылы мінезі 
тұйық баланың пікірін ортаға 
салуға бейімделе бастағанын 
байқауға болады. Сондықтан 
жас оқырмандарды мадақтап, 
марапаттау мәселесі де назар-
дан тыс қалмаған.

8 мыңға жуық 
жас оқырман
Балалар бөліміндегі кі-

тап тардың 80 проценті – 
көр кем әдебиет. Бұл жер-
де кітап он күнге беріледі. 
Кітапханашылар көп жағдайда 
балалармен пікір алысып, 
оқыған шығармалары туралы 
әңгімелесіп отырады. Бүгінде 
7 685 жас оқырман бар, сондай-
ақ, жыл бойы 50 мыңдай бала 
кітапхана қызметін пайда-
ланады екен. Жалпы кітап 
қоры 30 мыңға жуық, жы-
лына мыңнан аса жаңа кітап 
келеді. Бұдан бөлек, мұнда 
ата-аналарымен келіп кітап 
оқитын тұрақты оқырмандар 
бар. Оларға арнайы форму-
ляр жасалған. «Балаларды 
қай бағыттағы әдебиеттер 
қызықтырады?» деген сауа-
лымызға «балалардың сұра-
нысы жан-жақты, кейбірін 
көркем әдебиет қызықтырса, 
кейбірі танымдық әде биет-
терді таңдайды» деген жауап 
алдық. Қазіргі заман талабы-
на қарай мақсатқа жетелейтін 
(мотивация) кі таптар да 
көбірек сұраныста. Дегенмен, 
классикалық әде   биеттерді 
оқуға талпынып, М.Әуезов, 
М.Мағауин,  І.Есенберлин 
шығармаларын іздейтін бала-
лар да бар екен.

Кітапханашының айтуын-
ша, жазғы каникул кезінде де 
кітапханаға тұрақты келіп, 
кітап алып оқитын балалар 
бар. Өйткені оларға мұғалімі 
солай тапсырма береді. Бұл 
– оқушының бос уақытын 
тиімді пайдаланып, білімін 
арттыруына септігін тигізері 
сөзсіз. 

Айта кетейік, мүмкіндігі 
шектеулі балалармен жұ-
мыс жасауға да қажетті іс-
шаралар қолға алынған. Ай-
талық, облыстағы «Талсуат», 
«Қамқорлық» оңалту ор та-
лықтарымен, өмірлік қиын 

жағдайдағы отбасы бала  ла-
рымен тұрақты байланыс 
орна тылған.

Өзге өңірлермен де 
байланыс бар
Облыстық кітапхананың 

балалар бөлімінде ширек 
ғасырдан бері еңбек етіп келе 
жатқан Маржан апайдың ай-
туынша, аймақтағы кітап хана-
лардан бөлек өзге өңірлердегі 
кітапханалармен де әріптестік 
байланыс орнатылған. Қа-
зір  гідей ақпараттық бай-
ланыстың аясы кең, 
 тех  ни  калық жаб дықтармен 
қам  та  масыз етілген кезеңде 
кітап  хана лар арасында өзара 
тәжі рибе алмасуға толық мүм-
кіндік бар. Атап айтқанда, 
жыл басында облыстық 
кітап хана ұйымдастырған 
дәстүрлі Ә.Тәжібаев оқулары 
кезінде алты облыстың кітап-
ханасымен ақпараттық бай-
ланыс орнатылып, әдеби іс-
шара кеңінен насихатталды. 
Сонымен қатар, мемлекеттік 
мереке күндері де балалардың 
қатысуымен жыр мүшәйра, 
көркем оқу, бейнелеу сынды 
байқаулар ұйымдастырылып 
отырады. Ал, биылғы «Бала-
лар жылында» атқарылатын 
жұмыстардың ауқымы ұлға-
йып, жауапкершілік те арта 
түспек. Бүгінде балалар бө-
лімінде 7 адам еңбек етеді. 
Әңгімеге тартсақ, олардың 
барлығы да – өз мамандығына 
шын берілген, бала бағбанына 
айналған жандар.

Жалпы Ә.Тәжібаев атын-
дағы облыстық әмбебап 
ғылыми кітапханасы – аймақ-
тағы 209 кітапхананың 
әдістемелік, үйлестіру ор-
талығы. Бұл күнде 420 мыңға 
жуық кітап қоры бар, 32 
мыңнан аса оқырманға қызмет 
көрсететін материалдық ба-
засымен, заманауи еңселі 
ғимаратымен өңірдегі ең ірі 
ақпараттық мәдени орынға ай-
налып отыр.

«Балалар жылының» аясында жас ұрпақтың 
шығармашылық қабілетін дамытуға бағытталған 
жан-жақты жобалар жүзеге асырылады. Соның 
бірі – балаларға арналған әдебиетті  насихаттау 
арқылы баланы кітап оқуға дағдыландырып, өмірлік 
құндылықтарды бойына сіңіруге айрықша мән берілген. 
Осы жұмыстардың жайын білу үшін Ә.Тәжібаев 
атындағы облыстық әмбебап ғылыми кітапханасы 
балалар әдебиеті бөлімінің меңгерушісі Маржангүл 
Әйгісіновамен әңгімелескен едік.

Ғазиза ӘБІЛДА,
«Сыр бойы»Sb

Балалар әдебиеті – 
басты тәрбие құралы

Байқауда қалалық 
Ж.Қи зат ов атындағы №23 
мектеп лицей, Жамбыл 
атындағы №120 орта мек-
теп, Т.Жүргенов атындағы 
№136 орта мектеп, №143 
орта мектеп, Ғ.Мұратбаев 
атындағы №171 орта мек-
теп, Б.Шалғынбаев атындағы 
№217 орта мектеп және 
Панфилов атындағы №5 
мектеп-лицейдің 3-4 сынып 
оқушылары бақ сынады. 
Сайысты қалалық мәдениет 
және тілдерді дамыту бөлімі 
мен орталықтандырылған 
кітап   ханалар жүйесі ұйым -
дас тырды. Шараға «Петро-
ҚазақстанҚұмкөл  Ресорсиз», 
«Халық Банк» АҚ об лыстық 
филиалы және «Әбіл ата» 
сантехника дү кені демеушілік 
жасады. Бай қаудың мақсаты 
– жас оқырмандарды халық 
ауыз әдебиетімен сусындатып, 
ба ла лардың қиялын, сөздік 
қорын, ой-өрісін дамытып, 
адалдыққа, адамгершілікке, 
парасаттылыққа, елжан ды-
лық қа тәрбиелеу.

– Президент тапсырмасы-
мен биылғы жыл «Балалар 
жылы» деп бекітілді. Елімізде 
балалардың үздіксіз білім 
алып, мықты азамат, тәрбиелі 
ұрпақ болып өсуі үшін мем-
лекет тарапынан жағдай 
жасалып келеді. Бүгінгі 
өтіп жатқан іс-шараның да 
мақсаты – бүлдіршіндерді 
мейірімділікке, адалдыққа 
баулу. Себебі, бүгінгі ұрпақ 
білімді, тәрбиелі болса, ел 
ертеңі жарқын болмақ. «Ба-
лалар кітабы» күні құтты 
болсын. Бүгінгі байқауға 
қатысушыларға сәттілік ті-

леймін! – деді қалалық мә-
дениет және тілдерді да-
мыту бөлімінің басшысы 
Н.Әбілдаев.

Байқау 2 кезең бой-
ынша өтті. «Ертегі сыр 
шертеді» кезеңінде әр топ 
өз қалауына сәйкес балалар 
жазушысы Х.Андерсеннің, 
ал «Ерте, ерте, ертеде» 
кезеңінде қазақ ертегілерінен 
сахналық қойылым көрсетті. 
Сайыстың шарты бойын-
ша қойылымның мәніне, 
қатысушылардың сөйлеу 
мәнеріне, кейіпкерлердің 
киіміне, сахнаның безен-
ді рілуіне мән берген әділ 
қазылар алқасы жеңім паз-
дарды анықтады.

Бас жүлдені Т.Жүргенов 
атындағы №136 орта мектеп 
оқушылары иеленді. 1-орын 
Ж.Қизатов атындағы №23 
мектеп-лицейіне бұ йырды. 
2-орынды Б.Шалғынбаев 
атын дағы №217 орта мектеп 
және Панфилов атындағы 
№5 мектеп-лицейі алды. 
3-орынға Ғ.Мұратбаев атын-
дағы №171 және №143, Жам-
был атындағы №120 орта 
мектептері лайықты деп та-
нылды. Қатысушылар алғыс 
хаттармен  және ба ғалы 
сыйлықтармен марапатталды.

Байқау аясында «Қазақ 
халық ертегілері», «Әлем 
ертегілері», «Таңғажайып 
кітаптар әлемінде» атты 
3 бөлімнен тұратын кітап 
көрмесі ұйымдастырылды. 
Көрмеге балаларға арнал-
ған қазақ, орыс, әлем халық-
тарының ертегі кітаптары 
және ертегі кейіпкерлері 
жай лы қолөнер туындылары 
қойылды.

Ертегі 
сыр шертеді

А.Тоқмағамбетов атындағы мәдениет үйінде  
«2 сәуір – Халықаралық балалар кітабы» күніне 
орай бастауыш сынып оқушыларының қатысуымен 
«Ертегімен есейем» атты байқауы өтті. 

Батыр бабаның кент орта-
лығындағы кесенесіне жиі ба-
рып тұрамын. Әр бар ған сайын 
киелі мекеннің қасиетінен тыл-
сым сыр ұқ қандай, баба рухы-
мен іштей тілдескендей, бойыңа 
ерекше  күш-қуат құйылғандай 
сезімге бөленесің.  

Ойды ой қозғайды. Кесе-
недегі күтімі келісіп,  желегі 
жайқалған тал-терек ті көрген 
сайын «осынау қа сиетті мекенге 
жеміс ағаш тарын неге отырғыз-
басқа?» деген ой мені жиі ма за-
лаушы еді. Ақыры бір шешімге 
келдім. Облыстық орман 
шаруашылығы және жан уарлар 
дүниесі аумақтық инспекция 
басшысы Марат Нұрмағанбетке 
қоңырау шалып, мән-жайды ай-
тып, өтініш жасадым. 

Көп ұзамай «Бабаға құр-
мет – ұрпаққа міндет» 
қағидасын тұтынған Марат-
тың  облыс орталығынан сал-
ған жеміс ағаштары, яғни шие, 
сары өрік, қара өрік, алма, 
жүзім  көшеттерін «Алпамыс» 
балабақшасының меңгерушісі 
Әль мира Жал пақ байқызы мен 
Ерталап Ниязымбет кесене-
ге жеткізіп беріп, қаржылай 
демеушілік көрсетті. Алла 
ниеттеріңізді қабыл қылсын!

Оразаның алғашқы күні 
Жанқожа баба кесенесінде 

игілікті жұмыс атқарылды. 
Қазалы ауданының әкімі 
Мұхтар Оразбаев және орын-
басарлары, «Аманат» партиясы 
Қазалы аудан дық филиалының 
атқарушы хатшысы Нұрғиса 
Жалғасбаев, мәсли хат хатшысы 
Бақытжан Жа рыл қап, облыстық 
мәсли хат депутаттары Иба-
дулла Тілеп, Мнажадин Өтеев, 
Қазалының құрметті азаматта-
ры Қас қырбай Әлімбай, Қас-
қыр бек Мәмбетжан бастаған 
азаматтар кесене аумағына  
жеміс ағаштарын егіп, сауапты 
іс жасады. 

Сенбілік барысында Қай-
рақбай Орынбасаров бас-
қара  тын кент әкімдігінің 
ұжы мы жеміс ағаштары егі-
летін шұқырларды да йын  дап, 
су таситын арнайы ав тө кө-
лікпен қамтып, ұйым дас  тыру 
жұмысына белсен ділік таныт-
қанын атап өткен жөн. 

Кесене шырақшысы, Жан-
қожа бабамыздың ұрпағы 
Дәурен Әбдіхалық әулие аруа-
ғына құран бағыштап, Қа залы 
ауданының құрметті аза  маты 
Қасқырбай Әлімбай жинал-
ғандарға бата берді. 

Осындай жұмыстар ал дағы 
уақытта да жалғасын табады. 

Қазалы ауданы

Кесенедегі сенбілік

Бала күнімізден «Жанқожа батыр әулие  болған. 
Атын көп атай беру дұрыс емес. Баба немесе  батыр ата 
деу керек» деген қазақы тәрбиені бойымызға сіңіріп 
өстік. 

Жұмабек ТАБЫНБАЕВ,
«Сыр бойы»Sb

Саналы ғұмырын осы-
нау қиын да жауапкершілігі 
зор мамандыққа арнаған 
Әлібек Қасымхановтың есімі 
облыстың, республиканың 
құқық қорғау саласына белгілі. 
Ол осыдан 30 жыл бұрын 
 рес публика бойынша «Үздік 
тергеуші» атағын алған. Отс-
тавкадағы подполковник 18 
жылдан бері облыстық адво-
каттар алқасында қорғаушы 
қызметін атқарып келеді. 

Тереңөзектің тумасы 
Әлі бек Қасымхановтың 
әкесі Қасымхан Ысмай-
лов Ұлы Отан соғысының 
ардагері, ардақты ұстаз еді. 
Әлібек аудандағы №35 орта 
мектепті бітірген соң, сол 
жылдардағы талап бойын-
ша ПМК-15-те жұмыс істеді. 
Әскер қатарында азаматтық 
борышын өтегеннен кейін 
әкенің ізгі жолымен мұға-
лім дік мамандықты таңдап, 
Қызылорда педагогика инсти-
тутына оқуға түсті. Тіл мама-
ны атанған азамат аудандық 
партия және комсомол 
комитетінде нұсқаушы болып 
еңбек жолын жалғастырды.

1979 жылы партия ко-
ми тетінің жолдамасымен 
Сыр дария аудандық ішкі 
іс тер бөлімінің жас өспі-
рім  дер инспекциясы бөлім-
ше сінің бастығы болып 
таға йын далды. Ішкі істер ор-
ганында қызмет ете жүріп, 
Алматы қаласындағы Қазақ 
Мемлекеттік университетінің 
заң факультетіне оқуға түсті. 
Жоғары оқу орнын қызыл 
дипломмен бітіріп, 1983 

жылы аудандық ішкі істер 
бөлімінің тергеу бөлімшесіне 
қызметке ауысады. Осында 
аға тергеуші, тергеу бөлім-
шесінің бастығы және ішкі 
істер бөлімі бастығының тер-
геу жөніндегі орынбасары 
қызметін атқарады. 

– Тергеуші болу үшін 
адамға ең алдымен төзімділік 
пен шынайылық керек. 
Біліктілік – айғақтардың ақ 
пен қарасын ажыратуға, тер-
геуді Қылмыстық кодекстің 
баптарына сәйкес жүргізу 
үшін қажет. Алдыңдағы істі 
тың ғылықты зерттеуге жауап-
кершілікпен қарамау – бұл 
адам тағдырына бейжайлық 
танытқанмен бірдей. Салмағы 
басым жүкті алып жүру үшін 
ең алдымен адалдық керек. 

1992 жылы тергеу қыз-
метіне келгеніме он жылдай 
уақыт болғанда республи-
ка көлемінде 3 мыңға жуық 
тергеушінің  арасынан ең үздік 
атанып, «Үздік тергеуші» 
деген марапат алдым. Бо-
йымдағы жауапкершілік жү-
гінің одан сайын ауырлай 
түскені есімде. 

Көршілес жатқан үш 
ауданға ортақ тергеу ко-
ми теті құрылып, Жала ғаш, 
Қармақшы, Сырдария аудан-
дарын дағы тергеу бөлім-
шелерін басқардым. Тергеу 
комитеті 1998 жылы тарады. 
Сонан соң аудандағы ішкі 
істер бөлімі бастығының тер-
геу жөніндегі орынбасары бо-
лып тағайындалып, уақытпен 
санаспай қызмет етіп, жақсы 
нәтижеге жеттік, – дейді 
полия ция ардагері.

Қоғам тыныштығының 
сақ шысы, тергеуші – қыз-
метінің ыстығы мен суығын 
бірдей көрген тәжірибелі ма-
ман. Алдына түрлі деңгейдегі 
қыл мыстық іс келгенде 
жүйелі әрі тиянақты зерттеп, 
істің соңғы нүктесін қояды. 

Майталман маман осы-
дан 30 жыл бұрынғы қанды 
оқиғаны былайша еске ала-
ды:

– Қылмыс жасаумен аты 
шыққан ауданға танымал 
екі азаматтың әрқайсысы 
темір тордың ар жағында 
бес-алты реттен отырып 
келген. Бірі абақтыдан 
оралған соң досының үйіне 
барады. Дастархан басын-
да назары досының әйеліне 
ауып, зорлауға әрекет 
етеді. Сол сәтте әйелдің 
жұбайы қолына қалай бал-
та ұстағанын бай қамай 
қалады. Қонағын өл тіріп, 
дене мүше лерін қап қа салып 
өзенге лақ тырып жібереді. 
Қапқа салынған мәйіт сол 
маңдағы малшының көзіне 
шалынады. Аудандық ішкі 
істер бөліміне хабар жеткен 
соң жедел топ оқиға орны-
на барып, қапты ашқанда, 

қолы сыммен байланған 
адам мәйіті табылды. 
Жүргізілген зерттеу нәтиже 
бере қоймады. Дегенмен, 
мәйітті мұқият тексерген-
де сол қолында жазу барын 
анықтайды. Тек серу бары-
сында есепте тұра тындарды 
сарап тамадан өткіздік. Ауыл 
тұр  ғын дарының көмегімен 
мән-жайды анықтадық. Тінту 
жүргізгенде балта табылды. 
Ондағы қан дағы қылмысты 
ашуға негіз болды. Айғақты 
дәлелдер толық жиналып, 
іс сотқа өтті. Алғашында 
қылмыскер қылмысын мо-
йындамады. Алайда қол таң-
басы мен қан дақтары оны 
бұлтартпады. Тынымсыз тір-
шіліктің нәтижесінде қыл-
мыс ашылды. Мұндай оқи-
ғалар ол кезде көп айтыла 
бермейтін, – дейді бұрынғы 
тергеуші. 

Осы бір ғана мысал 
арқылы қылмысты ашудың, 
кінәліні анықтаудың тә-
жірибе мен біліктілікке сү-
йенетінін көреміз. 

Бүгінде отбасында ұлдары 
Нұрболат пен Жанболат 
әке жолымен келеді. Жан-
болат заңгер мамандығын 
меңгерген. Қыздары Нұргүл 
медицина ғылымының док-
торы, Нұрсауле ұстаздық 
қызмет етеді. 

Тегеурінді тергеуші ішкі 
істер органында үздіксіз 
қыз мет атқарғаны үшін 
медаль дармен наградталды. 
Қазақстан Республикасы Ішкі 
істер министрлігінің және 
облыстық полиция депар-
таменті бастығының марапа-
тына ие болды. «Үздік тер-
геуші», «Үздік қызметі үшін» 
төсбелгілері  – оның кәсіби 
білігі үшін берілген марапат.

М.МЕРЕЙ

Төзім мен тегеурін
Биыл еліміздің тергеу ісіне 59 жыл толады. Осы 

уақыт ішінде тергеушілер айғақсыз болып көрінген 
қылмыстарды әшкерелеп, қызметіне адалдық танытып 
келеді. 

ОҚЫСАҢЫЗ БАЛАЛАР...

Қалай десек те қазір фольклортану 
ғы лымы берісі осыдан ширек, әрісі 
жар  ты ғасыр бұрынғы жағдайынан әл
де қайда жетіліп, өзінің заманауи ба
ғытбағдарын айқындап алды. Бұл 
тұр  ғыда біз осы салаға тер төккен 
фольк  лортанушы мамандардың қайқай
сысына да алғыс айтып, қазіргі көзі тірі 
леріне құрмет көрсетуіміз керек. Өйт
кені, әуелгі шаруаның бар қазабатын 
солар атқарып, көнекөздердің көкіре гін
дегі мол қазынаны қолжазбалап кетті. 
Әрине, ғылымды креатив ойымен ілгері 
дамытып, әлемдік деңгейге көтеретін 
жеке тұлғалар, алайда тұтас дәуірдің 
түйіні белгілі бір топтың атымен айшық
талатыны айтпаса да түсінікті ғой. Атал
ған ғалымдар шоғыры арасындағы бұл 
салаға ересен еңбек еткен даңқты, та
ланттыларға қоса топқа ілесіп, ілбіп 
дәуір өткізгендер мәселесі өз алдына 
бөлек әңгіме.

Жақсы, олай болса жанды орын
дау шылық өнердегі шағын аяны қам
титын термеші деген терминге және 
осы атқарым иесінің бірінің шығарма
шы лығына тоқталайық. Өнердің бұл 
түрі қарақалпақ, өзбек, қырғыз сияқты 
бауырлас халықтар арасында кездесеті
нін атап өтудің артығы бола қаймас. 
Атал ған жанрдың толғау табиғатымен 
ұқ састығы, халық поэзиясында қалып
тас қан лирикалық өлең түрі, ғибраттық 
мәні бар ақыл, нақыл, өсиет қатарында 
екені ғылыми әдебиеттерде айтылып, 
кезінде жете жазылғандықтан, біз оған 
тоқталмаймыз. Ғалым Сағатбек Медеу
бекұлы осы тақырып аясына тұтас 
кан дидаттық диссертация арнағанын, 
фо льклордың тарихы мен теориясын 
қау заған, эпостық мұраларымыз бен 
жыршылық дәстүрді сөз өткен қарқара
сы қаудай әдебиеттанушы мамандардың 
дені осы салаға соғып өтіп, өз ойларын 
білдіргенін айтса да жеткілікті. Десе де, 
термешілік дәстүрге әр тұстан келіп баға 
беріліп, ой айтылғанымен, осы атқарым 
иесінің нақты функциясын бекітетін 
термеші атауына қатысты мәселенің 
басаяғына толық нүкте қойылды деген 
сөз емес. Мәселенің ол жағы жанжақты 
қарастырылмай келе жатыр десек те 
болады. 

Байырғы классикалық эпос үлгілері 
қатарындағы «Алпамыс», «Қобыланды», 
«Ер Қосай», «Қыз Жібек», «Ер Тарғын», 
сондайақ «Қырымның қырық батыры» 
тармағындағы эпикалық туынды, жал
пы лироэпос, батырлық, қаһармандық 
жыр ды топқа салып орындағанда «жаңа 
шы ғарма» жасауға бейім шығармашыл, 
сондайақ байырғы нұсқаны сақтай оты
рып, жыр әр орындалғанда өзгеріс енгізе 
алатын туындатпа жыршыға тән барша 
қасиеттерді меңгерген, яғни эпосты бас
танаяқ қайта жасап, түрлі жағдаятқа 
сәйкес түрлендіре айтып шыға алатын 
импровизаторлық қасиет иелерін эпик 
жыршы десе орынды болмақ. Әлемдік 
фольклортануда қалыптасқан ғалымдар 
арасындағы белгісі бекітілген ғылыми 
ымыра осылай. Ал түрлі тақырыптарға 
құрылған хисса, дастан, поэмаларды жат
тап алып айтатын, сондайақ репер туарын 
алуан сөз жарағымен толықтырған жан
жақты айтушыны жыршы деу келеге 
келіңкірейді. Әрине, Түркіменстан, Өз
бекстан топырағындағыдай бізде дас
таншы атауы қалыптаспаған. Аталған екі 
санат иесі бай эпикалық репертуарына 
қоса ән, күй жанрының өзі қалаған, 
тыңдаушы ортасы талап еткен көркем 
үлгілерін орындаумен қатар, алабөтен 
ше жірешілік қасиетке ие болуы да 
мүмкін. 

Міне, тым әріге бармайақ осы са
тымен біртіндеп төмен түсе берсеңіз сөз 
қорында халықтың ауыз әдебиеті үл гі
леріне тән терме, толғау, ақыл, на қыл, 
өсиет, айтыс, беташар, мысал, хи кая, аңыз 
тәрізді шағын жанрларды мең герген, 
белгілі бір өңірде дамыған жыр шылық 
ортаға сай қалыптасқан саз, сарын, 
мақам үлгілерін айта алатын (мүмкін, ән, 
күй орындай білетін) кәсіби термешілер 
қатары өзіненөзі менмұндалап, әлгі 
үлкен топтан үркердей болып бөлініп 
шыға келеді. Бұл типтегі өнерпаздың 
да жазба немесе табанасты сөз құрай 
алатын суырыпсалма ақындық қабілеті, 
сазгерлік ерекшелігі, топты өзіне 
қарататындай сөзшең болуы мүмкін. 
Бірақ олардың репертуарында салалы 
эпикалық туындылар болмауы себепті 
термеші алдыңғы қос санат ие герлерімен 
бір қатарда тұра алмайды. Олай болса, 
эпик жыршылар типін өзі нен сәл төмен 
санаттағы жыршы мен тер мешіден тек 
сөз қоры мен туындатпа, шығармашыл 
ерекшелігі бөлектеп тұра тынын үнемі 
қаперге тұтқан жөн. Әрине, бұл мәселені 
ажыратып тануда кім болса да ғылыми 
қағидаларға ден қойып, сала ға қатысты 
әдебиетпен дос болса жетіп жатыр. 

Кейінгі жылдары, тіпті байыбына 
бара алмағандықтан, осы термеші терми
нін біртүрлі қор тұтып, тақиямызға тар 
көретін болдық. Содан да болар, қазір 

қазақ сахнасында бірыңғай «жыраулар» 
өріп жүр. Қызығы сол, бұл атауды бұ
рын Қызылорда өңірі ғана қолданатын 
болса, кейінгі кезде жалпы Қазақстан 
бо йынша айтатын болыпты. Соған қа
ра ғанда емі жоқ дерттің жұқпалы бо ла
тыны рас болса керек. Кешегі бір жыл
дары салалы жыр айтқан соңғы эпик 
жыршылар репертуарын таңбалау мақ
сатында оларды грампластинкаға жаз
дырғанымен, оның әсері мен тартым
ды лығы ойдағыдай болмады. Демек, 
эпик жыршы шығармашылығы өз дәре
же сінде өмір сүру үшін міндетті түр
де жанды тыңдаушы орта керек екен. 
Сөйтіп, салалы жыр бұрыннан айты
лып келе жатқан сазымен, түрлі рә
сім дерімен, белгілі бір тыңдаушы 
орта да тіршілік еткенде ғана табысты 
бола тыны көрінді. Мұның бәрі қазақ 
жыр шылық дәстүрінің дәуірі өтіп бара 
жат қанын, оның ығысып шығуына ауыз
ша мәдениетті жазба, кітәби дәстүр
дің ауыстыруы секілді күрделі фак
торлардың ықпалы тигенін «Эпос – ел 
қазынасы» еңбегінде Р.Бердібай да тілге 
тиек еткен болатын. Біз осыған С.Қас
қабасовтың фольклорлық мұраның жо
ғалуы тұрмыспен, шаруашылық түрімен 
тығыз байланысты болатыны, көшпелі 
өмірде берік болғанымен отырықшылық 
жағдайында негізінен айрылатыны жө
ніндегі тұжырымын қосар едік. 

Дегенмен, жыршылық үрдіс мүлде 
үзіліп қалды деуге болмайды. Жаңа 
заман, белгілі бір ортаның ыңғайына 
бе йімделе алған жағдайда оның сы ңа
рындай өнер түрі – термешілік үрдіс 
қайта жанданып, дамуға мүмкіндігі бар 
екенін көрсетті. Әсіресе 1980 жылдары 
бұқаралық ақпарат құралдары арқылы 
ерекше насихатталудың арқасында тер
мешілік өзінің әсері қуатты әрі тұрақты 
екенін дәлелдеді. Ал жыршылық өнердің 
өзі болса айтыс, толғау, арнау, мақал
мәтел, жұмбақ және үйлену салтының 
кейбір өлеңдері сықылды дәстүрлі 
жанрлармен бірге кеңес заманы тұсында 
күрделі өзгеріске ұшырап, жаңа мазмұн 
мен тақырыптарға иелік етті де, бірыңғай 
сахналық сипатқа көшті. Сөйтіп жыр
шылықтың жанрлық табиғаты да, ат
қаратын қызметі де өзгерді.

Ғалым Анарбай Бұлдыбаев «Өшпес 
өнер» атты зерттеу еңбегінде жыршының 
біз сөз етіп отырған кейінгі стадиядағы 
термеші типіне арнайы тоқталған. Оның 
айтуынша, термешіні эпикалық жыр 
ай  тушылар қатарында қарастырудың 
еш  бір ағаттығы жоқ және бұл типтің 
шы ғу тегін жыраулар дәуірімен (инди
видуальная поэзия) байланыстыра қа
рау жөн. Бұған мысал – термеші репер
туарында ежелгі жыраулардың толғау, 
термелерінің қазірге дейін берік орын 
алып келе жатқаны. Тамыры тұтас бұл 
екеуі кейін эпикалық жыр құрамына 
енген. «Кезінде үлкен жырау, жыршылар 
– деп өрбітеді ойын зерттеуші, – терме 
жанрын өздерінің желілі жырларында 
ке ңінен пайдаланып, эпос айтар ал дын
да тыңдаушы көпшілікке өзінің мол ре
пертуарынан алып, импровиза тор лықпен 
жаңа шығарма ұсынған. Осы толғау, 
терме айтушылар жыршылық өнердің 
сақталып қалуына үлкен себепкер бол
ған». Ойды шиырыңқырап айтар болсақ, 
термеші типін жыршы, эпик жыршы, 
жырау тұлғасымен салыстыруға, шатас
тыруға да болмайды, сол аяда өзінше 
жеке қарастыру қажет. Өйткені, осы 
зерттеуші эпикалық жырлар мен ғақ
лияттық жанрлар бір дәуірде өмірге 
келуі мүмкін деген жорамалды қуаттап, 
ол жанрлар эпикалық дәстүрді өзара 
толықтыру қағидасымен өмір сүретініне 
назар аударады. 

Бұл орайда музыкатанушы ғалым 
А.Құнанбаеваның негізінен термешілер 
ре пертуарына тән шағын музыкалық 
жанр лардың эпикалық жырдың өз ішінде, 
яғни жырдастандардың құрамында 
орын далуын жіктеуі қызық. Мысалы, 
өз бек бахшылары дастанда ялла, кушик, 
терме сияқты ән сипатты жанрларды 
қолданады. Ал түркмендерде бахшы 
қа зақтағыдай дастаншы және термеші 
болып бөлінгенімен, дастандағы әуен ді 
бөліктер мен бахшытермешінің әуен
детуі ладтықинтонациялық, метрлікыр
ғақтық және композициялық құрылым 
жағынан өзара ерекшеленбейді. Сон
дықтан да А.Құнанбаева «Более того, 
бахшитирмечи, а часто и сами бахши
дастанчи исполняют песенные разделы 
дастанов как отдельные песни, а нао
борот, напевы многих песен бахши
тирмечи используются в дастанном 
ис полнительстве» деп ой тұжырады. 
Әзір байжан ашугтары болса шағын 
фор малы музыкалық шығармаларды 
жеке, сондайақ дастан құрамында да 
орындай береді. Соңғы жағдайда аталған 
жанр лар жырдың сюжетіне қызмет етіп 
тұрады. Осы себепті кейде қазақ фольк
лористері әншітермеші, күйшітермеші, 
ақынтермеші, жыршытермеші тәрізді 
орнықпаған, белгісі бекітілмеген тер мин

дерді ғылыми айналымға қосуға тырыс
қаны белгілі. Оларды мұндай үстірт ойға 
бастаған негізгі себепті сөз әлхамында 
қысқа шолып көрсетуге тырыстық. 

Жыршылық дәстүрдегі үлкен мәселе 
– жыршы, термешілер репертуарының 
дер кезінде хатқа түсіріліп, белгілі ме
кемелер мен мамандар тарапынан жү
йелі жолға қойылмай келе жатуы. 
Жыр шының шынайы бағасы – түрлі 
са йыстан бұйырған жүлдесі, әкімнен 
ал ған мақтау қағазы, мемлекет берген 
ата ғымен өлшенбеу керек, білетін эпи
ка лық жырларының саны мен оның 
көлемі арқылы анықталуы шарт. Онсыз 
жыршы, термешіге берілген баға да 
жа рымжан. Қазіргі сахнагер терме ші
лерді айтпағанда, сөз қорында көлемді 
эпикалық шығармалар кездесетін ат тө
беліндей А.Алматов, Д.Жолымбетов, 
А.Көмеков, Ж.Сейітов, Ө.Сәрсенбаев, 
Б.Әлімжанов, Е.Еміл, А.Әбдуәлиев, 
А.Тә  ңірбергенов, Қ.Мұстафа, Е.Исаев, 
С.Жақ сығұлов, Р.Ахметов, Е.Жаңабер
генова, А.Ешпаева, М.Сәрсенбаева, 
Ұ.Бай босынова, К.Түрікпенова сияқты 
жыр шылардың репертуары бүгінгі күнге 
дейін толық хатталып, ғылыми негізде 
ті зімделген жоқ. 

Саусақ басып есептеп көріңізші, 
эпикалық шығармалармен жарақтанған 
осы орындаушылар саны Қазақстан 
бойынша 20ға толар ма екен, әлде 
тол мас па екен? Бүгінгілерді айтасыз, 
кезінде даңғыл Нұрпейіс Байғаниннің 
өзі «жыршылығы бізден күшті және 
ертеде естігенін жазулы хаттай сақтаған 
жүйрік жыршы» деп баға берген ақ
төбелік Айса Байтабыновтың сөз қорын
дағы «Қобыланды», «Әуез батыр», «Ер 
Сайын», «Көрұғлы», «Телағыс» бас
таған 44 жыр, бүгінгілер әнші, ақын, 
ком позитор деп қана танитын «Қамбар 
батыр», «Тоты» («Мәлік – Хасан»), «Қы
рымның қырық батыры», «Сұраншы 
– Бөкей», «Ақтамберді», «Абылай» 
сияқты 24 көлемді эпикалық жырды 
жатқа айтқан эпик жыршы Шашубай 
Қош қарбаевқа әдеби хатшы бекітілсе 
де, репертуары қағаз бетіне толық түсі
рілмепті. 

Талантты термешілерді «жырау» 
деп орынсыз қолпаш көрсеткеннен қа
зақ тағы жыршылық дәстүрдің өзекті 
мә селесі толайым шешіліп, кемкетігі 
ор нына келе қалмайды. Мен бұл күнде 
жасы 80нің сеңгіріне бір қадам қалған 
тәлімгер термеші Жұмабек Аққұловтың 
шығармашылығы һәм репертуары жа
йында сөз өрбітуге пейілді болып отыр
мын. Иә, оны да «жырау» деп орынсыз 
әрі ешқандай дәлел, дәйексіз сөз ойнатуға 
бейім жандар көп. Шындығына баққанда, 
Жұмекең – ешқандай жырау да емес, 
жыраулық, жыршылық өнерден былай 
да емес, кешегі өткен көнекөздерден 
тәлім түйген термеші ғана. 

Ең бастысы ол – есімі шоқпарбас 
әріп термен жазылуы тиіс сауатты му
зыкант, «Алтын арай», «Сыр сұлуы» ан
самбльдерінің құрамында алысжақын 
шетелдің біраз жерін шарлаған кәсіби 
сахнагер. Музыкант болғанда да 1971 
жылы Н.Гоголь атындағы Қызылорда 
педагогикалық институтының «Ән және 
музыка» бөлімін бітіріп, ұзақ жылдар 
бойы Жалағаш аудандық музыка мек
тебінде оқытушы, кейін директор, ау
дандық оқу бөлімінің әдіскері, мәдениет 
бөлімінің инспекторы, мәдениет үйінің 
директоры сияқты бір шама лауазымды 
қызметтер атқарған. ҚР «Мәдениет 
қайраткері» және «Білім беру ісінің құр
метті қызметкері» төсбел гілерінің иегері, 
кейінгі жылдарға дейін Қорқыт ата 
атындағы Қызылорда университетінде, 
А.Тоқма ғам бетов атындағы облыстық 
филар мо ния да жұмыс жасады. Мен 
Жұмабек Жа рыл қасынұлымен осы 
жыл дары тығыз шы ғармашылық байла
ныста болдым. Бұл әңгіме ауаны да 
сол кезде күнделікті көзіммен көріп, 
өзім куә болған тер мешінің өнеріне 
қатысты кейбір жайт тарды өзек етеді. 
Бұл тұрғыдан кел генде, бүгінгі жыршы, 
термешілер мық  тап ақсаңқырайтын нота 
сауатына Жұ мекең жетік екенін айтып 
өту керек. Оны тәлімгер термеші ретінде 
өзгеден ерекшелеп тұратын сондай сыр 
бар.

Құймақұлақ музыканттығының 
арқа сында Жұмабек ОңтүстікБатыс 
жыр шылық дәстүріне жататын Сыр 
бо йындағы кетешөмекей мектебінің 
ма қамсаздарына ден қойған. Ақын 
Әлиак бар Жұматаевтың «Аққұлы менен 
Құ ламан, Шымырбайда жүйрік» деп ке
летін ұзақ толғауында аты аталатын, 
ел «Маңырама» мақамын соның түр
ле месі арқылы танитын Тасбергеннің 
әкесі Құламанмен есімі қатар тұрған 
шымырбай кете Аққұлы – Жұмекеңнің 
түп нағашысы еді (Жарылқасынның 
анасы Мәриямның әкесі). Оның әуел
де генетикалық жадына жазылған, на
ғашы әулеті жағынан кеулеп тұрған 
өнерінің тамыры тым тереңде болатыны 
сондықтан. Заманында «әнші ауыл» 

атан ған, бір кезеңде 100ден аса әнші, 
күйші, жыршы, ақын, шайыр, жырау бой 
тіктеген Қармақшы ауданының бұрынғы 
Ленин атындағы колхоздан (қазіргі 
Тұр мағамбет ауылы) шыққан Зайыр, 
Берман, Жаппар, Сүйінбай, Қуандық, 
Көшенейлер арқылы құлаққа сіңісті 
болған біраз мақамды ол өз деңгейінде 
жетік орындайды және жыр сазын 
домбырада жетіктіре ойнауы өзгеге 
мүл дем ұқсамайтын өнерпаз, білгір ше
жіреші, онысын майын тамызып оты рып 
келістіріп айтатын алқалы топты бау
рағыш әңгімешілдігі өз алдына. 

Бір айта кететін жайт, Жұмекең –
жыр шылық дәстүр семіп, Көшеней Рүс
тембековке дейін сахна өнері ретінде 
мойындалмаған кешегі Кеңес одағы 
тұ сында баян, аккардеон аспабы сүйе
ме лімен халық әндеріне қоса қазақсо
вет композиторлары шығармаларын 
құй қылжыта шырқаған үн бояуы бө лек 
әнші. Өнердегі даңқы да әуелде ән ші
лігімен мәлім болды. Өкінішке қарай, 
өнерпаздың сол әншілік қыры Қы
зылорда облыстық радиоторабы, ай
мақтық телевидение тарапынан толық
тай таспаға түсіріліп, таңбаланған жоқ. 
Оның бірнеше ән шығарған саз  гер лік 
қабілетіне байланысты да осы ны ай
туға болады. Ал облыс тық мәде ниет 
басқармасының мұрын дық бо  луы мен 
өңірлік «Мәдени мұра» бағ дар ламасы 
аясында «Облыстық халық шығар ма
шылығын дамыту және мәденипро
дюссерлік орталығы» фонотекасы, ба
сым бөлігі біздің Сыр бойына жасаған 
кешенді экспедиция кезінде жеке мұ
рағатымызға жинақталып, 2010 жылы 
жарық көрген антологияға 46 ақынның 
жыр топтамасы қатарына Ж.Аққұловтың 
«Алау боп жанған бүгінгі ұрпақ бағына», 
«Базар мен Тұрмағамбет ырза саған», 
«Өмір сүріп келеміз әлімізбен», «Бүгін, 
міне, алпысқа келдің, інім», «Сары жы
рауға», «Фәнидің тәркі етіп саябағын», 
«Қырық жыл қырғында да ажалды 
өлер», «Біреу біліп, біреулер білмеуі де» 
деген өлеңдері мен «Зердесіз жігіт» атты 
мысалын қосқан едік. Әрине, ол кәсіби 
ақын ретінде танылған жоқ. Ал біз осы 
арқылы кейбір термешілердің байырғы 
жыршылық, жыраулық дәстүрден қалған 
рудимент – өлең өнеріне таласы болуы 
мүмкін екенін көрсетуді мақсат тұтқан 
болатынбыз. Олай болса, Ж.Аққұловтың 
өлеңжырларын өз алдына жүйелеп, жи
настыра түсу қажет.

2008 жылы ҚР Білім және ғылым 
министрлігі М.Әуезов атындағы Әдебиет 
және өнер институты Ғылыми кеңесінің 
мақұлдауымен жарық көрген «Сыр сү
лейін сұрасаң» (ән, күй, жыр, терме) 
атты музыкалық антологияға қосымша 
ретінде жарық көрген шағын кітапшада 
Жұмабек Аққұловтың әншітермеші 
типіндегі айтушы екенін көрсетіп, сол 
кезге дейін оның орындауынан Қызыл
орда облыстық радиосы жазып алған 
ре пертуарынан алып «Ұстаздарға» 
(Ж.Ешниязов), «Күн шықса нұр қашады 
айдандағы», «Рубаилар», «Сізбіз деп 
бірбіріңмен сыйласпасаң», «Аға деген 
ініні» (Т.Ізтілеуов) және «Маңырама» 
(Т.Құламанов) деген 6 шығарманы жа
рияладық. Оның орындауындағы 6 түр
лі мақаммен айтылған термелер еш 
өзгеріссіз, аталған нұсқада біздің 2011 
жылы қос тілдегі (қазақ, орыс) «Қай
та ланбас дауыстар – Неповторимые 
го  лоса» атты Сыр саңлақтарының да
уыстары топтастырылған антологияға 
да енді. Осы басылымда өмірбаянына 
«Оның орындауында Сайыпназар ахун 
ның «МұхаммедҚанафия» дастаны
ның ноталық жазбасын күйші Т.Тоқжан 
«Ата лар аманаты» кітабында жария
лады. Ж.Аққұлов Т.Ізтілеуұлының шы 
ғармаларын толық орындап, аудио кітап 
(Алматы, 2011) жасатты» (14б) деген 
толықтыру бердік. Домбырашы Е.Мұс
тафаев 2006 жылы жарық көрген «Мақам 
– мәңгілік мәйегі» деген еңбегінде Жұ
мабектің орындауында нотаға түсір
ген «Маңырама» (133б) мақамын жа
риялап, термешінің орындауында но таға 
түсірілген аталған мақам үлгісі «...үн 
таспадан 2002 жылы алынды» деп көр 
сеткенімен, оның қай үнтаспа еке ні жа
зылмапты. Сонымен, ғылыми нақ тылық 
әрі тәлімгер термешінің шы ғар машылық 
бір белесіне анықтық ен діру үшін ендігі 
кезектегі әңгіме осы мә ліметтер жайында 
болмақ.

Көріп отырғанымыздай, 2011 жыл ға 
дейін термеші Жұмабек Жарылқа сын
ұлының репертуарынан үнтаспа ланғаны 
аталған 6 терме ғана екен. Оның түрлі 
сахна төрінде орындағандары да осы. 
Мұның басты себебі: Жұмекең кете
шөмекей мектебіне жататын біраз мақам 
үлгісін өзіне тән бояу, қағыс, ырғағымен 
келістіре айтқанымен сөз қоры тым 
шектеулі. Әңгіменің әуелінде айтылған 
жыршылық репертуарға орай түйткілді 
мәселенің бір түйіні осы жерден бастап 
өзгеше тарқатыла түседі. Әрине, тұтас 
жыршылық дәстүрде қалып алған бұл 

кертені айтушылардың жад қасиетімен 
өлшеуге болады. Мұның өзі жыршы, 
термеші санатындағы айтушы типінің 
бір тобы жаттампаз, келесі біреулер тер
ме сазына жүйрік болғанмен сөз жат
тауға келгенде айтарлықтай ақсай тынын 
білдіреді. Жоғарыда аталған Т.Тоқжан 
«Аталар аманаты» кітабында нота ил
люстрациясын жариялаған «Мұхам
медҚанафия» дастанының мәтінін ол 
зерт теушіге қағазға қарап отырып ай
тып берген еді. Соған сәйкес, мұндағы 
басты мақсат та мәтінді Жұмекең бі
летін мақамдарды қолдана отырып но
таға түсіру болатын. Жыршылық дәс
түр дегі даму мен тоқырау үдерісіне 
орай, жаттампаз емес жыршылар тобын 
анықтап алу үшін бұл үлкен фактор 
болып табылатынын қаперге тұту шарт. 
Ал айтушының ұзақ мәтіндерді жадына 
тоқи алмауы немесе тоқығанын қысқа 
мерзімде ұмытып қалуы – өз алдына 
бөлек қарастыруды талап ететін күрделі 
мәселе. Өйткені, бұл санатқа жататын 
белгілі айтушыларға қоса, кейінгі тол
қын термешілер шығармашылығында 
осыған орайлас қарастыратын заманауи 
түйткілдер көп.

Жыршылық дәстүрдің ХХI ғасырда 
келіп тірелген әлсіз тұсын көру үшін 
осы жерде біз бұрынсоңды ғылыми ай
налымға түсіп, өзіндік бағасын ала қой
маған кітаптан қарап жырлайтын ай
тушылар санаты жайында сөз қозғау 
орайлы болады деп білеміз. Өйткені, бұл 
жыршылық өнердің заманауи келбеті 
мен дәстүр сабақтастығы аясындағы 
күр делі үдеріс төңірегінде біраз жайт
тың бетін ашып көрсету үшін керек. 
Сондай деректің қатарына 2011 жылы 
жарық көрген Жұмабек Аққұловтың 
орындауындағы қос CD таспадан тұ
ратын Т.Ізтілеуұлы шығармалары то
лық таспаланған аудиокітапты атауға 
бо лады. Жыршылық эксперимет ретінде 
бұл тәсілді қолдануға біз құрастырған 
араб графикасына негізделген қадим 
әліпбидегі шайыр Тұрмағамбет Ізтілеу
ұлы жырларының қазіргі әріпке түсі
ріліп, 2007 жылы жарық көрген толық 
шығармалар жинағының ғылыми басы
лымы себеп болды. Тұрмағамбет өлең
дерін кітаптан оқып отырып айтқан 
Жұ мекең бұл жұмысты басаяғы 34 ай 
көлемінде композитор Сәбит Ұлықпан
ның студиясында күрмеп шықты. 

Сонымен, аудиокітапқа енген шы ғар
малардың ұзынырға саны – 409, орын
далу уақытының ұзақтығы – 23 сағат. 
Аңдатпада Тұрмағамбет шығармалары 
кітаптан қарап отырып орындалғаны 
ескертіледі. Оған осы екі басылымның 
мазмұнын салыстырып, салғастырып қа
раған оқырман мен тыңдарман оңай көз 
жеткізе алады. Бұл эксперимент екі түрлі 
мақсатты көздеген болатын. Біріншіден, 
термеші Ж.Аққұлов кең көсіліп айтып 
отырған кезде білетін мақамдарын өзін
дік ерекшелігімен үнтаспаға түсіріп алу. 
Екіншіден, түрлі орындаушылық интер
претация себебінен түпнұсқадан ауытқи 
бастаған Тұрмағамбет шығармаларының 
түпнұсқа мәтінін жүйелеп, бірізді ету. 
Үшіншіден, жыршылық дәстүр үшін 
шетін жайт – жаттампаз емес айтушылар 
жайынан хабар беру. Әрине, ғылыми тә
жірибе ретінде оның пайдалы әрі қажеті 
жоқ, орындаушылық үдеріске кесірін 
тигізетін кереғар тұстары да жеткілікті. 

Қазақ – қай нәрсенің де нақты санын 
тек бір жағдайда ғана, бауырынан өрген 
баласының қанша екенін айтудан секем 
алғанда әдейі жасыратын халық. Ал 
қал ған кезде алдына салып айдаған ма
лын, қалтасының түбінде жатқан азын
аулақ тыйынтебенін санап, бойына 
біт кен өнердің бәсін жас мөлшеріне, 
өмір тәжірибесіне, тұрмыстіршілігіне, 
ден саулық қуатына, көңіл күйіне, 
уақыт межесіне қарай алыпқосқан, 
түрлі себепке орай жоғалтқан, көмескі 
тарта бастаған шамасын да бір өлшеп 
қою міндет. Ғылыми жарағы жетілген 
жыр шылық дәстүрдің де басты талабы 
осы төңірек аясынан табылады. Енде
ше, эпикалық дәстүрдің бүгінгі таңда
ғы заңды жалғасы – термешілік өнердің 
бәсін бағалап, белгісін бекітіп алу үшін 
ендігі жерде нақты есепқисап жүргізу 
тәсілін қолдану шарт. 

Өкінішке қарай, қолда бар асыл
дарының қадірін біле бермейтін жұрттың 
қатарындамыз. Әйтпесе бүгінгідей жа зу, 
таңбалау техникасының түрі мен жа
рағы жетілген заманында теңдесі жоқ 
тәлімгер термеші, ақын, әнші, сазгер, 
шежіреші Жұмабек Аққұлов сияқты 
қарияның әзірге қол қуатының барында, 
білетін репертуарын қайтадан қаттап
шоттап, нақтылап, айтатын әңгімелерін 
өз алдына бөлек жазып алып, белгісін 
бір бекітіп қойғанға не жетсін, шіркін. 
Өйткені бұрынғы һәм қазіргі жыршылық 
дәстүрде айтушыға қойылатын ғылым
ның басты талабы осы!

Берік ЖҮСІПОВ,
фольклортанушы

Қазақ фольклортану ғылымының эпостану саласына жататын жыршылық 
дәстүрдегі орындаушы типтерді анықтайтын терминдер жиынын қайта қарау мәселесі 
күн тәртібінен түсіп көрген емес. Осы уақытқа дейін көптеген атау-терминдерге Кеңес 
одағы тұсындағы ғылым қол жеткізген қасаң идеология салқыны шалған «жетістік» 
тұрғысынан анықтама беріліп келді. Өкінішке қарай, бір кезде белгісі бекітіліп, кейін 
тұрақтанып қалған көптеген терминдер бүгінде өз үдесінен шыға алмай отырғанын 
жасыра алмаймыз. Әрине, қағида болып қалыптасып үлгерген кей нәрселерді қайта 
балталап бұзу оңай шаруа емес. Оған қоса «балапан басына, тұрымтай тұсына» кезеңде 
бұл шаруаны атқарып шығуға ықыласты маман да жоқ. Сол үшін осы салаға қатысы 
бар құзырлы мекемелер аталған жұмысты жоспарға ендірсе дұрыс болар еді.

ОРЫНДАУШЫЛЫҚ 
ТИПТЕР және 
ТЕРМЕШІ

ҚАЗЫНА

Сол иісі бұрқыраған жуа 
тө бенің табанында Қалыш 
бай тұрған. Ол кісі жылқысын 
бір тіндеп емес, үйірлеп сана
ған. Қойдың санын қораға кір
гендегі көлеміне қарап көз 
жобалаған. Мұнысы дүние
қо ңыздығы болмаған адам 
еке нін байқатады. Ағайынға, 
жоқжітікке қолы ашық. Сон
дықтан болар, Қалышты осы 
өңірдің үлкенкішісі түгел сый
лады. Қалыш пен отанасы Сұ
лупаннан бір қыз, үш ұл өмірге 
келді.

Сұлупан Керейт руының 
қы зы еді. Ертеректе осы өңір
дің бір бойжеткені Қармақшы 
жаққа ұзатылып, қызы Сұлу
панды нағашыларына берген. 
Жуантөбеде бойжеткен Сұлу
пан Өмірзақ молданың баласы 
Қалышқа  қосылды. Олардың 
тұңғышы Мәрия қыз болса 
да жасынан атқа мініп өсті, 
алғыр мінезді болды. Тартысса 
аттан, айтысса сөзден жығатын 
Мәрияға еркек балалардың 
өзі қарсы келе бермейтін. Мә
риядан соң Әмірхан, одан ке
йін Батырхан мен Пазылхан 
дүниеге келді.  

Қалыш қырықтың қырқа
сына шыққанда о дүниелік бол
ды. Осы өңірде Батырбек деген 
беделді кісі өмір сүрген. Сол 
кісінің үлкен баласы Бәкір мен 
Қалыш өте тату дос болатын. 
Бәкір досына құда түсті, сөйтіп 
Мәрияны өзінің інісі Ауанға 
некеледі.  

Батекең де малды әрі жо
март кісі еді. Ел ішіндегі бе
делі болса керек, үйіне бір 
ше ті Қазалыдан, бір шеті Түр
кістаннан қонақ келіп тұрған. 
Отағасы солардың бәріне тай 
соятын болған. «Малдың орны 
сойсаң да толады, көңілдің кірі 
жусаң да кетпейді» дейді екен 
Батекең.

Әкесі қайтқанда Мәрия 
жиырма жеті жаста екен, Ауан 
екеуі балалышағалы еді. Бір 
жылдан соң қырық бес жастағы 
шешесін ағайындары Көзей 
Әжімбетке қосты. Осы кезде 
Мәрия бауырларын өз қолына 
алды. Әкенің малына да өзі еге 
болды. 1928 жылдары кеңес 
өкіметі байлардың малына қол 
сала бастады. Шын мәнінде мал 
қазақтың бірденбір күнкөріс 
көзі болатын. Жаңа өкімет 
мал  ды ғана алып қоймады, қа
зақтың басына әңгір таяқ ой
ната келді. Мешіттерді қой
ма ға, қораға айналдырды, 
мол да ны қуып, омырауын ой
мыш таған орыстың тілін сөйле 
деді. Молданың, байдың бала
сысың деп Қалыш отбасына 
тізе батырды. Мұндай басым
сынуға бас имеген қазақ ауыл
дары малжанымен жоғары 
жақ қа ауа көшті. Сол көшке 
Қа лыштың қалың малын айдап 
Мәрия мен Ауан да қосылған.

Бірақ жоғарыда көрпеше 
төсеп, төріне шығарған ешкім 
болмады. Бір жақсысы, бұл 
жақта қызыл өкімет қамшы 
үйіріп жатқан жоқ. Жер тыр
нап, еңкейіп, еңкілдеп жүрген 
бір жұрт. Бір жаманы, Мәрия 
мен Ауанның малы осы жер
дің адамына тегін олжа бол ды. 
Әуелі тал түсте қылыш асын

ған бесалты сақалды келіп, 
жылқыларын қуып әкетті. Арыз 
жазатын, әділдік сұрайтын өкі
мет жоқ. Онан кейін қырық 
бөліп қойларын талантаражға 
салды. Өздерінде бір түйе, екі 
ешкі, сосын қу жандары қалды. 
Бұған да шүкір, қышлаққыш
лақты паналап жүрген бас
бұзарлар көп екен. Малын ал
мақ түгіл, кісісін өлтіріп кетсе 
де, оларға қой дейтін қожа жоқ.

Төртбес жылдан соң «ел 
жақ тынышталыпты, қайта жа
ңа өкімет әр үйге астық, бес
оннан мал үлестіріп жатыр 
екен» деген жақсы хабар шыға 
бастады. Ауып келгендердің 
біразы көштің бетін елге бұрды, 
өзбектен рахат көрмеген біраз 
жұрт онан әрі қырғыз бен тә
жікке, Ауған мен Иранға қарай 
бел асты.

Мәрия мен Ауан бес пер
зент көрді. Бірақ сол кезде 
ба лаға тиген оспа, қызылша, 
шешек сынды аурулар егінге 
түскен шегірткедей еді.  Бірақ 
соның бәрін бүгілмей көтерген 
қайран аналар қандай мықты 
еді. Мәрия да төрт бауыр етін 
топыраққа тапсырды. Езіліп, 
еңкейіп баз кешкен жоқ, ең
бек тің ауырын арқалап, келер 
күннен үміт күтіп, қиын дық
тың, қасіреттің көзіне тура қа
рады. Осы бір белі беріш тен, 
қолы құрыштан, жүрегі қуат
тан жаралған қазақ аналарына 
ескерткіштердің ең биігін ор
натса, шіркін.

Сөйтіп, Мәрия мен Ауан бес 
жыл бөтен жердің дәмін татып, 
бір түйе, бес ешкісімен, он бес
ке толған жалғыз баласын ертіп 
елге жетті.  

Қалыштың екінші ұлы  – 
Әмірхан.

Жуантөбеде 1915 жылы 
дү ниеге келген Әмірхан асық 
ойнап бала, ат жалын тартып 
жігіт болды. Ауыл молдасынан 
әліпби үйренді. Бұл жердің көп 
баласына онан терең білімнің 
қажеті болмаған сыңайлы. 
Жалпы, біз айтып отырған өңір
ге кеңестік прогресс кештеу 
келді. Мәселен, Жуантөбеде 
қазақша оқытатын мектеп 1936 
жылы ғана ашылды. Бұл кезде 
Әмірханның қатары жиырма 
жастан асып кеткен. Осыған 
қарамай «жаппай сауат сыз
дықты жою» деген ұранмен 
жиырма жастағылар да, одан 

үлкендер де 1класс оқуына 
барған. «Бірінші кластың ба
ласы үшінші кластың қызына 
үйленіпті» деген әңгіме осы 
кезеңге тиесілі.

Айтпақшы, Әмірхан жиыр
ма үш жасында Айнакүл есімді 
ару қызбен бас қосты. Анығын 
айтқанда, тоғыз жасында айт
тырып қойған, пешенесіне жа
зылған жарын алды.

1939 жылы осы Әмірхан 
мен Айнакүлдің некесінен Үкі
метхан деген ұл бала өмірге 
келген. Сол кезде қазақта ба
ласына Совет, Колхозбек, 
Мэлс, Мектеп, Сиезбек деген 
сияқты есімдерді қою әдеті 
болған. Мұның бәрі де сая сат
пен байланысты. Үкіметхан да 
осындай үрдіспен қойылған ат.

1941 жылы Әмірхан жұрт
тың алды болып аттанған
дар мен бірге соғысқа кетті. 
Жыл айналмай жатыпақ қа
йт қан қаздай болып тізіліп 
«қара қағаз» келе бастады. 
«Қара қағаз» – соғыста қай
тыс болғандардың арты нан 
келетін қаралы ха бар жа
зылған хат. Ауыл іші ұлын 
жоқтаған ананың, жа рын жоқ
таған әйелдің ащы дау сы нан 
күңіреніп тұрды. Со лар дың 
ара сында Сұлупан мен Ай
на күл де бар. Әлгі жоқ таулар 
ес тіген адамның сүйегін сыр
қыратады.

Боздағым менің асылды,
Қай жерде қаны шашылды.
Оқ атқан оған ит пәшес,
Қылыш кессін қолыңды,
Балта шапсын басыңды.
Қазақ әйелдерінің сол заман

дағы жоқтаулары қаламмен 
емес, жүрек қауырсынымен 

жа зылды. Сондықтан оның 
көр кемдігі көп өлеңнен асып 
түседі.

Әмірхан соғыстан қайтпа
ды. Мүрдесі қай жерде қалды, 
Құдайға ғана мәлім. Ағасының 
елге оралмайтынын інісі Па
зыл хан алдын ала болжап 
білген. Кейін елге келгесін айт
қан Пазекеңнің мына бір әңгі
месі соның дәлелі.

– Ұйықтап кеткен екен мін. 
Түсіме екі ағам енді. Әмір
ханның дәл үстінен бір жұл
дыз көрінді де, өшіп қалды. Ба
тырханның да үстінен сондай 
бір жұлдыз жарқ етіп, қайта 
көмескіленді, сөйтті де сегізге 
бөлініп кетті. Төбеме қарасам, 

өзімнің де аспанымда бір жа
рық жұлдыз жанып тұр. Бір 
кезде ол да сегізге бөлінді.

Оянып кетіп өз түсімді 
өзім жорыдым. Анау жанып 
тұр ған жұлдыздар біздің өмі
ріміз ғой. Әмірхан ағамның 
жұлдызы ағып түсті, ол осы 
соғыста қаза табады екен. Ба
тырхан ағамның жұлдызы 
кө мескіленіп барып, сегізге 
бөлінді. Бұл ағам жаралы бо
лып, аяғынан қайта тұрады, 
өмірге сегіз бала әкеледі. Мен 
елге дін аман оралармын, менің 
де сегіз перзентім болады.

Пазекең осылай деген. 
Бұл – оның 1944 жылы қан 
май  данның ортасында жүріп 
ойға алғаны. Өмірде де солай 
болды. Ағайындылардың үлке
ні жат жердің топырағын жа
мылып қалды, ортаншысы 
ауыр жараланып, ауылға келді, 
сегіз ұлқыз өсірді. Өзінің сегіз 
ұлқызы өмірін жалғады.

Соғыс кезіндегі ауыл жағ
дайы ауыр еді. Еңкейген кәрі 
еңбектеген баласын беліне бай
лап егіс даласында жүрді. «Бір 
түйір дән – бір оқ» деген ұран 
болды. Балалар бұл сөзді онша 
ұғына алмайды. «Дән қалай оқ 
болады?» деп сұрайды олар 
үлкендерден. Үлкендер оларға 
Оқшы ата оқиғасын әңгімелеп 
береді.

...Баяғы заманда бір дана, 
көреген, әулие кісі болыпты. 
Сол әулиенің елін қалмақтар 
жаулап алып, өз тәртібін орна
тыпты. Қалмақ ханы осы ел 
ішінен күніге бір қалыңдық 
алып отырады екен. Бір күні 
кезек әлгі әулиенің өз қарын
дасына келіпті. Бұл кезде әу

лие кісі арпа орып, егіс ба
сын да жүр екен. Ханның 
жен деттері әулие кісінің қа
рын дасын кемпіршалдың 
қо лы нан зорлықпен тартып 
алып жатқанда, әулиенің аты 
кісінеп қоя береді. Ханның 
зорлық қылып жатқанын әулие 
осыдан біледі де, бір түйір 
арпаның дәнін Аллаға сиынып, 
шиырып ханның ақ шатырына 
қарай атып жібереді. Зулаған 
арпаның дәні сыртындағы қа
уыз қылтығымен барып ханның 
кеудесін тесіп өтіп, жүрегіне 
қадалған екен. Хан өлді деп 
жұрт шулап қуаныпты. Сонда 
найзасын сілтеп, қылышын 
сермеп шыға келген біраз жі
гіттер «Ханды мен өлтірдім» 
деп елжұрттың құрметіне 
бө ленбекші болады. Сонда 
әулие кісі: «Ханның жүрегін 
жарып көріңдер, егер жүрегіне 
бір арпа дәні қылтығымен 
қоса кірген болса, онда мен 
өлтірдім» дейді. Бұл рас сөз 
болып шығады. Сөйтіп, қанша 
жазықсыз жандар зорлықтан 
құтылады.

Сонан бастап елжұрт әулие 
кісіні «Оқшы ата» деп атап 
кетеді. Міне, балам, сол оқиғаға 
мың жыл өтсе де, ұмытылған 
жоқ. Оқшы ата аты да ешқашан 
ұмытылмайды. Отанын, елін 
өзінің бауырларын жаудан қор
ғаған адамдар ел аузында мәңгі 
қалады.

Мұндай өсиетті әңгімені 
балалар таласа тыңдайды. 
Сөй тіп олардың кеудесінде 
жау ға деген кек оянады. Кей
бірі бидайдың бір түйір дәнін 
батысқа қарай шиіре атады. 
Бірақ мұндай әрекеттің тек Ал
ланың әмірімен іске асатынын 
олар біле қоймайды. Көз жете
тін жерге түскен дәнді қайта 
алып, бас бармақ пен балаң 
үйрекке салып қайта шиіреді. 
Соғыс кезіндегі балалар ойы
ны ның өзімен әкелерімен бет
пебет келіп жатқан жауға оқ 
болып атылды. Олар дың пе
ріште тілектері басқын шы лар
дың басына қорғасын бо лып 
қадалды. Алла тағалам бала
лардың пәк ниеттерін амал ға 
айналдырды.

Ал, Айнакүл ол кезде отызға 
толмаған толықсып тұрған жас 
келіншек еді. Күйеуінің қайтыс 
болғанына көңілі сенбеді. «Ке
бенек киген келеді» деді. Өзі 
арулап жерлемеген адамды 
өлді деп айту қандай күпірлік!

Соғыстан соң баласы Үкі
метхан да қайтыс болды. Ыс
тықсуықты болып, аз күн 
ауырды. Ол медицинада мән 
жоқ кез, қазақы емшілер қат. 
Баланы шөп баулағандай қы
лып бірінен кейін бірін қо рым
ға қарай жөнелткен қасі ретті 
жылдар болды.

Айнакүл жарын өмір бойы 
күтті, келмеді, келмейді деген
ге сенбеді. Қайран сол бір ана
мыздың адалдығы да өзімен 
бірге туып, бірге кетті. Қайтыс 
боларда бейтінің қасынан тағы 
бір кісілік орын қалдырды.  
Қазір Айнакүл ана жерлеген 
зиратқа туыстары белгі орна
тып, өзі өсиет еткендей, көк
таста жары Әмірханның аты
жөні мен суреті қаланып тұр. 
Шын мәнінде бұл жердегі 
оның суреті ғана, ал, сүйегі 
жоқ. Ендігі жерде ерлізайып
тылардың рухы мәңгілік бір 
болсын деген ниет.

Қалыштың үшінші баласы 
Батырхан 1920 жылы туған.

Батырхан да бала болып 
ойнап, жігіт болып бой түзеді. 
Қалыш балаларының ішіндегі 
томағатұйығы, момыны осы 
Батырхан. Сол мінезінен ба, 
соғыстағы бастан кешкенін 
айтпайтын. Сұрай қалғанға 
«соғысты қайтесің» деп иегін 
бір сипап қоюшы еді.  

Соғыстан соңғы жылдары 
Райхан есімді кісімен бас қос ты. 
Екеуі он үш жыл бірге тұрды. 
Баласы болса мүшел жасқа 

келер еді. Батекеңе оңай болған 
жоқ. Ағасы Әмірхан тұяқсыз 
қалды, өмірін соғыс жалмады. 
Ал, бұл болса ауы лына, ел
жұртына аманесен қосылса 
да қалап алған жары нан бір 
перзент сүйе алма ды. Бір күні 
біреу «қу бас бо лып өтесің ғой» 
десе, оған не дер еді? Ауылдың 
аузы жы бырламай тұра ма, 
аракідік «осыны тастап басқа 
әйел алса қайтеді екен» дейтін 
әңгі мелерді де құлағы шалып 
қалатын. Момындығынан емес, 
жақсы көргендігінен Райханды 
талақ ете алмады. Осы қиын 
түйінді Батырханның інісі Па
зылхан шешті. Пазылхан өткір, 
бірақ айтады. Ойға алғанын 
орындайды.

1958 жылдың көктемінің бір 
күні Батырхан есекке мініп егіс 
жаққа кетті де, Пазылхан өгізге 
арба жегіп, дәл оның тоқал 
үйінің алдына көлденеңдей 
тартты.

– Райхан! – деп дауыстады. 
Үйішін жиыстырып жүрген 
жеңгесі есіктен басын қыл
титты. – Осы үйден алаты ның
ды ал да, арбаға отыр!

Қайнысының айтқаны осы 
болды. «Неге?», «Қайда?» де
ген жеңгесі жоқ. Бірекі сырт 
киімі мен шыт тысты жамы
латын көрпені арбаға атып 
ұрған Райхан өгізге өзі «Өк!» 
деді.

– Күйеуімнің иісі сіңген 
көрпеден басқа алатын нем 
бар? – деді сосын. 

Райхан қайнысының ойын
дағын айтпай білді. Ері нің 
қа сын бағып, сөзін жерге тү
сірмей қағып алып орын дайтын 
Райханның күйеуі алдында ары 
таза еді. Бүйтіп бір әулеттің 
жібін жалғай алмай отырғаны 
жанына да бататын.

Жуантөбеден Ақтоғанға 
елу шақты үй сонау 1939 жылы 
қоныс аударған. Райханның 
әкешешесі осы көшпен келген. 
Соғыстан кейін Батырхан бұ
рыннан аралас өз ауылының 
қызын алып еді. Енді міне, 
ауылдың ана басындағы үйі
не өгіз арбаға еріп келе жа
тыр. Оның ол кездегі жан тол
қынысын өзі ғана түсінеді. 
Ойында  бір ұрпақтың обалын 
арқаламайын деген ізгілік бары 
анық. Оған «мен неге жарасып 
отырған жарымды тастаймын» 
демегені дәлел.

Бұл оқиғадан кейін ағасы 
інісіне мұның не демеді, ұрпақ 
жалғастығын уайымдаған ба
уырыныкі сауапты ойлағаны. 
Қазіргі замандағы ағайындылар 
осылай істей алмас еді. Қазір 
ниет, пейіл бөлек. «Әйеліме 
неге сөйлейсің» деп көрмей 
кетісетіндер де бар. Ағайынды 
алтау араз. Заман осылай ма? 
Қайран біздің әкелер, «атасы 
бөлек аттан түс» деген бауыр 
қадірін олардан артық білген 
кім бар...

Пазылхан баяғы соғыста 
жүріп көрген түсін есіне алды. 
Батырхан ағасының үстінен 
көрінген жұлдыз сегізге бөлініп 
кетіп еді. Шын мәнінде, Алла 
бұйрығы осылай екен.

Мұнан кейін Гауһар есімді 
Көзей руының өзінен екі мүшел 
жас кіші қызымен бас қосқан 
Батекең тоғыз перзенттің әкесі 
болды. Пазылханның түсінде 
көктегі жұлдыз сегізге бөлініп 
еді, жазмыш соған алып келді. 
Батырханның бесінші перзенті 
Сәуле жастай шетінеді.

Сөйтіп сегіз ұлқызы, сегіз 
жұлдызы өсіпөнді.

Қалыш байдың ұлдан үшін
ші, перзенттен төртіншісі – 
Пазылхан соғыстан соң кол
хозда еңбек етіп, ұрпақ өсіріп, 
немерелерінің бақытын көрді. 
Бұл кісінің өмір тарихы жайлы 
әңгіме алдыңғылардан да күр
делі һәм қызық. «Қызық» дей
мізау, қайран әкелеріміздің 
бастан кешкені қасірет еді ғой.

Біз ол әңгімені келесі ке
зекке қалдыра тұрамыз.

ӨМІРДІҢ ӨЗІНЕН

Шиеліден бері дария ағысымен төмендеу жатқан 
Жуантөбе – жері жанға жайлы, малға шұрайлы мекен. 
Жазығы жыңғылды, шеңгелді, тал-жиделі, дария 
бойынан алыс емес. Аракідік қолмен үйгендей құм 
төбелері бар өңірдің аң-құсы малмен араласып жүреді. 
Жыңғыл мен шеңгелдің түбінен қылтиып шыққан 
ерте көктем төрт-бес күнде төбелердің басына өрмелеп 
шығады. Айнала көкпеңбек болады. Әлгі төбелердің 
төбесіне шықсаң жусан мен жуа иісі бұрқырайды. 
Құмда өсетін табиғи жуаны бүгінгінің балалары жеп 
көрген жоқ. Шіркін, сүт татиды. Осы қасиетіне қарап 
жұрт осы жердегі бір биік төбені «Жуатөбе» деген. Сол 
жуа төбе бері келе адамдардың аузына «Жуантөбе» 
болып жайғасыпты.  

Дүйсенбек АЯШҰЛЫ,
«Сыр бойы»Sb

Конго-Қырым геморрагиялық 
қызба сы – табиғи ошақтық аса 
қауіпті, өлім көр сеткіші өте 
жоғары ауру. Қызылорда облысы 
Конго-Қырым гемор рагиялық 
қызбасының  (КҚГҚ) табиғи 
оша ғында орналасқан. 2020 
жылы аталған індеттің 9 жағдайы 
тіркелсе, былтыр 12 жағдайы 
орын алды. Балалар мен жасөспі-
рімдердің ауыру  және өлім-жітім 
жағдайы болған жоқ.

Биыл өңірде КҚГҚ бойынша 
116 елді мекен қолайсыз деп есепке 
алынды. Олар дың 25і  Арал, 19ы  Жа
ңа қорған, 16сы Шиелі, 14і Қаза лы 
ау дандарында орналасқан. Бұл елді 
ме кен дердің залалсыздандыру ісшара
ларына жергілікті бюджеттен қар жы 
қарас тырылған. Басқа қолайлы деген 
елді мекендердің тұрғын дары за лал сыз
дандыру жұмыстарын өз қара жат тарымен 
жүргізеді. 

Бүгінгі күні облыста эпидемиялық 
маусым ның басталуына орай аса қауіпті 
жұқпалы ауруға қарсы профилактикалық 

шаралар да бас талды.
Облыс әкімінің қаулысымен санита

риялықпрофилактикалық ісшаралар 
жос пары, атқа рылатын ісшараларды 
ұйым   дастырушы жа уап ты тұлғалар бекі
тілді.

Медициналық мекемелерде КҚГҚ
мен ауы ратын науқастарды емдеу үшін 
вирусқа қарсы препараттар, иммундалған 
плазма және  т.б. қажетті құралжабдықтар 
қоры  жасақталды.

Энтомолог мамандардан тұратын 3 
ар найы жұмысшы топ құрылып,  239 елді 
ме кенде зоологиялық барлау жұмыстары 
жүр гізілуде.  Жұмыс барысында 5 154 кене 
жи налып, 503 сынама  зерттелді. Зерттеу 
нә тижесімен жануарлардан және далалық 
кене лерден жиналған 7 сынамадан оң 
нәтиже анықталды. Кенелердің ересек 
және нимфа (жас) түрлері табиғатқа  
белсенді шыға бас таған. Оған дәлел, 
ағымдағы жыл басынан бері кене шаққан 
11 адам медициналық бақы лауға алынды. 

Жыл сайын барлық қолайсыз елді 
мекен дерде санитариялыққорғаныш ай
мақтарын құру үшін кенеге қарсы өң
деу шаралары жү зеге асырылады. Бұл  
жұмыстар биыл 4355 шаршы шақырым 
жерге жүргізіледі.  

Қолайсыз елді мекендерде кенеге 
қар сы буферлік аймақтарды, мал басын 
және мал қораларда кенеге қарсы 
залалсыздандыру ісшаралары жылына 2 
мәрте көктемде жә не күзде жүргізіледі. Бұл 
жұмыс облыста сәуір айында басталып, 
күз мезглінде қай та жалғасады. Осы 
жұмыстардың нәти желі болуы үшін мал 
қоралар толық меха никалықсанитарлық 
тазартылуына және ауыл шаруашылығы 
жануарларының кенеге қарсы залал
сыз дандыру жұмыстарымен толық қам
тылуына алдымен мал иелері ынталы бол
ғаны дұрыс. Сонымен қатар, кенеге қарсы 
за лалсыздандырумен айналысып жатқан 
мер дігер мекеме қызметкерлерінен сапалы 
жұмыс талап етілуі қажет. 

Мал жайылымдары мен далалық жер
лерде, егіс алқаптарында еңбек ете тін 
адамдар кене көбейген кезде сақ болғаны 
жөн. Жұмыс кезінде ұзын жең киімдер 
киіп, шалбардың балағын шұ лықтың 
ішіне салып қою қажет. Адам денесіне 
кенені жолатпайтын репел ленттер мен 
кремдерді жағу арқылы да қор ғануға 
болады. Ауыл шаруашылығы жа нуар
ларын күту және қырқым кезінде арнаулы 
қорғаныс киімдер мен қолғап киюді естен 
шы ғармаған абзал. Жұмыс соңында денесі 

мен киімдерін кенеден тазартып отыруды 
әдетке айналдыруы қажет.

Ауруды жұқтыру көктемгікүзгі мау
сым да тіркеледі. ҚКГҚ вирусының негізгі 
та сымалдаушысы – иксод кенелері. 
Олар күн жылысымен жануарларға және 
адамдарға шабуыл жа сайды. Адамдарға 
бұл індет денесінде ауру қоздырғышы 
бар кене шаққанда жұғады. Сонымен 
қатар, Конго Қырым геморрагиялық 
қыз  басымен ауырған нау қасқа күтім 
жасау кезінде науқастан әртүрлі (мұрын, 
тіс, жарақат және басқа да) қанкету
лер кезінде қорғаныш (маска, ре зең ке 
қолғап) құралдарынсыз күтім жа саған сау 
адам немесе меди циналық қыз  меткердің 
осы індет жұқтыру қаупі жоғары. Адам 
ағзасына вирус енгеннен кейін аурудың 
орташа жасырын кезеңі 214 күн 
аралығында білінеді.

Вирус қан тамырларын зақымдап, 
тамыр лардың өткізгіштігін жоғарылатып, 
қан ұю жүйесін бұзады. Сырқаттану жіті 
басталады, дене қызуы 3941 градусқа 
дейін көтеріліп, мұрыннан, тістен, қызыл 
иектен, жатырдан, асқазан, өкпеден, 
көзден қан кетуі мүмкін. Тері бөртпелері 
және тері астына қан құйылу арқылы 
көкала дақтар пайда болады. Лоқсу, құсу, 

іш өту сияқты симптомдар пайда болуы, 
ине салған жерлердің көгеруі, бет ісініп, 
қызаруы да – індетке тән белгілер.

Көбінесе тұрғындар кенені жалаң 
қолмен өз денесінен, жануарлардан 
жұлып, өз денсаулықтарына немқұрайлық 
танытады. Клиникалық бел гілері 
байқалғанда ауа райымен, тағам нан 
уланумен, күн тию мен, салқын тигізумен 
байланыстырып, денсау  лықтары күрт на
шарлаған кезде медици налық көмекке 
кеш жүгінеді. Ауруы асқынған жағдайда  
ауруханаға түсіп, кейде өлім жағдайлары 
да кездеседі.

Аурудың алғашқы белгілері пайда 
болғанда өлім жағдайын бол дырмау 
үшін емдеуді мүмкіндігінше тез бастау 
керек. Сондықтан, егер кене шақса не месе 
табиғатқа шығу, мал қырқымына, мал 
сою, мал күтіміне қа тысудан кейін клини
калық белгілер бай қалса, шұғыл түрде 
емдеу мекемесіне медициналық көмекке 
жүгіну қажет. 

Ж.ЖЕТІЛГЕНОВА,
аса қауіпті инфекцияларды 

эпидемиологиялық 
қадағалау бөлімінің басшысы    

Табиғи ошақтағы сақтық шаралары

Қош, турасына көшелік. 
Бұлтақтамай басын ашсақ, 
ақпан айында біз осында 
болдық. Облыс орталығында 
ЗК-169/5 деп аталатын ме-
кеме. Бас бостандығынан 
айы рылғандардың орны. Дұ-
рысы, сіз бен бізге түсінікті 
аты түрме еді ғой.

Мұнда көргенімізді сол 
кезде жаздық та. «От басса 
да отбасын асыраған» де-
ген тақырыпта. Қоғамнан 
тыс, жабық дуал ішінде өмір 
сүретін сотталушылардың 
өмірін баяндауға тырыстық. 
Аз-кем. Оқырман айтар 
бағасын.

Иә, сонда сотталу шы -
лардың жұмыс істеп, жа-
лақы алуға мүмкіндігі ба-
рын жазғанбыз. Оны көз бен 
көрдік. Тіпті, тұтас бір 
өндіріс тұр мұнда. Әр бөл-
меге орна ласқан наубайха-
на, қолөнер, ағаш пен тігін 
цехы, тіпті дәнекерлеушілер 
де бар. Аяқ киім шеберхана-
сы тұр. Жаздыгүні құрылысқа 
қажетті өнімдер (шлакоблок, 
пескоблок, т.б) шығаратын 
маусымдық шағын кәсіпорын 
да бізге кезікті. 

Олар осылай табыс табу 
арқылы отбасына ақша 
жіберіп отыр. Сондай-ақ 
жә бір ленуші тарапқа неме-
се мемлекетке қарыз бол-
са, жұмыс істеу арқылы да 
шығынын қайтарады. Ме-
кеме ішінде арнайы дүкен 
ұйымдастырылған. Кез кел-
ген жазасын өтеуші тапқан 
табысына керек-жарағын ала-
ды екен.

Арасында түрлі мамандық 
алуға ұмтылғандар жетерлік. 
Жаза мерзімім бітсе, алдағы 
өмірде адал нанымды та-
уып жесем деген ниеті ғой. 
Қамақтан босағандар ара-
сында үйренген кәсібі ар-
қы лы жұмыс істеп, нәпа қа-
сын та уып жүргендер де бар 
көрінеді.

Айтпағымыз ол емес. 
Түрме ішінде тілдескен ке-
йіп керлеріміз болды. Бірі – 
ағаш шебері. Бірі – суретші. 
Мекемедегі қолөнер цехында 
жұмыс істеп, жалақы ала-
ды. Жасаған бұйымдарын 
көрсетіп әлек.

– Бұны қайтпексіз? – 
дейміз ғой қызығу шы лықпен.

– Үйдегі ұлыма жіберемін, 
– дейді Д.С есімді жазасын 
өтеуші қолындағы домбы-
расын көрсетіп. – Бұл әлі 

толық бітпеді. Ұлым домбы-
ра үйірмесіне қатысып жүр. 
Әкесінің сыйлығын алса, ол 
шынымен де қатты қуанар 
еді...

– Ал сіздікі қандай 
бұйым? – дедік А.Қ есімді 
сотталушыға қарап.

– Менікі кішкентай 
қобдишалар ғой, – деді ол жы-
миып. – Менің қыздарым бар. 
Үшеу. Соларға арнап істедім. 
Қыз бала жылтырыққа үйір 
болмай ма? Қобдишаларға 
өздерінің сақина, сырғасын, 
басқа да қажетті заттарын са-
лып қояды. 

Таңғаласың. Еңбекқор 
шынымен. Үш қобдишаны 
бір ай ішінде бітірген.  
Жақында кездесуге келетін 
жақындарынан беріп жібер-
мек. Оның айтуынша, анасы-
на, жарына, балаларына осы-
лай сыйлық істеп жүргендер 
көп.

Үшінші кейіпкердің та-
ланты бөлек. Ол – суретші. 
Әрі оны жұқа ағаш тақтайға 
салады. Студент кезінен хоб-
би ретінде әуестенген А.С 
балаларына осындай дүние 
жасап жүр. Ал салған дүниесі 
кәсіби суретшілерден кем 
емес.

– Сурет сала отырып, 
олардың қуанатынын елес-
тетсем, бақытты күй кешемін. 
Бізді алыс болса да отба-
сыммен жақындастыруға 
мүм кіндік жасаған мекеме 
басшылығына көп рахмет. 
Сыйлық – жақындарыңмен 
қарым-қатынастың тереңдей 
түсуіне дәнекер болар 
дүние. Әр отбасы мүшесін 
қуантып, үнемі қолдан салған 
суреттерімді тарту етіп, 
жіберіп отырамын  – дейді ол.

Сотталушыда мейірім 
жоқ деген базбіреудің пікірін 
жойған осындай адамдар бар. 
Олар: «Отбасым – қорғаным, 
балаларым – бақытым» деп 
жүр. Әр сотталушы сыйлық 
істеу арқылы өз баласына де-
ген  сағынышын  іштей  баса-
ды десек, біз қателеспеспіз.

Айтпақшы, биылғы жыл-
ды Мемлекет басшысы 
Қасым-Жомарт Тоқаев «Ба-
лалар жылы» деп жариялады. 
Мұндағы әр жазасын өтеуші 
ол жаңалықтан бәлкім хабар-
сыз, бәлкім естіді. Бірақ олар 
әр мереке сайын өз ұл-қызын 
қуантып жүр. Бала ғана емес, 
анасын, жарын, тіпті досын 
да... 

Сағыныш 
арқалаған сыйлықтар

Біреуі жаза басты, біреуі әдейі істеді, оны іші білер. 
Біз көргенде бірдей түсті киім киген олардың бәрінде 
арман бар еді. Мақаланы бастамас бұрын әбден 
ойланғанбыз. Кісіге зәбір мен жапа берген адамда не 
мейірім болушы еді деймін ғой баяғы. «Бақсам бақа 
екен» демекші, басына іс түскен бұлардың кейбірінен 
«ендігі мүмкіндікте мүлт кетпеспін» деген көзқарасты 
байқау түк те қиын емес еді.

Ержан ҚОЖАСОВ,
«Сыр бойы»Sb

Ауыр атлетикадан 
20 жасқа дейінгі жастар 
арасында Әлем чемпио-
ны атағын жеңіп алған 
қызылордалық Айсамал 
Сансызбаева – ауылдан 
шыққан қарапайым қыз. 
Қазірдің өзінде ол дүние 
жүзіндегі бапкерлер тара-
пынан жоғары баға алып 
отыр.

2003 жылы Шиелі ауда-
нында дүниеге келген ол ауыр 
атлетикамен айналысқанына 
бірнеше жылдың жүзі бол-
ды. Қазірге дейін жастар 
және жасөспірімдер арасында 
Азия және ел біріншілігінде 
жүлдегерлер қатарынан көрінді.

– Ауыр атлетика қыз ба-
ласы үшін оңай спорт емес. 
Алғашқыда ата-анам қарсы бол-
ды. Десе де зілтемірді көтеру 
маған қиын тиген жоқ. Оның 
әдісін толық меңгеріп алдым. 
Бұл орайда бапкерлерімнің 
көмегі көп. Беріде облыс 
орталығындағы Жалаңтөс 

баһадүр атындағы олим-
пиадалық резервтің об лыстық 
мамандандырылған мек теп-
интернат-колледжінде білім 
алдым. Бапкерлерім – Арман 
Абдраев, Нұрсұлтан Бахрадин, 
Мұхаммед Тұрысбеков, – деді 
ол.

Айсамал былтыр 20 жасқа 
де йінгі жастар арасында Әлем 
чемпионы атағын жеңіп ал ды. 
Одан бұрын Ташкентте өткен 
Азия чемпионатында 2 мәрте 
алтын медаль олжаласа, Перудің 

Лима қаласында жасөспірімдер 
арасындағы Әлем кубогының 
жеңімпазы атанған.

– Қазір ата-анам менің әрбір 
жарысыма көз тігіп, елеңдеп 
отырады. Сайыс алдында 
маған қолдау білдіріп, ерек-
ше жігер сыйлайды. Олардан 
шалғайға ұзап кетсем де, жылы 
ықылас-пейілінің арқасында дәл 
қасымда жүргендей се зінемін. 
Отбасымда менен басқа спорт-
шы жоқ, – дейді Айсамал.

Бала кезінен үлкен 

жетістіктерге қол жеткізуді 
қалайтын ол сол жолда тын-
бай тер төгіп келеді. Әрбір 
жаттығуда бапкерлер үйреткен 
ақыл-кеңесіне ұқыпты түрде 
құлақ асады.

– Алда бізді көптеген 
 жарыс тар күтіп тұр. Әлем, Азия 
және Қазақстан бірін шілігі 
бар. Олардың әрбіріне ерекше 
дайындық керек. Сонда ғана 
жетістікке қол созуға мүмкіндік 
туады. Қазір сол додаларға 
дайындық басталып кетті, – 
дейді ауыр атлет.

Ол жарыс барысында 
ырымдарға көп сене бер мей-
тінін айтады. Алдымен Жара-
тушы иемізге сыйынып, со-
дан кейін жарысқа тас-түйін 
дайындықпен шығады.

– Шынымды айтсам, 
ырым   дарға көп сене бер  мей-
мін. Аллаға сыйынып, жо-
ғары жетістікке қол созу-
ды қалаймын. Алға қойған 
мақсаттарым көп. Әзірге оны 
құпия ұстай тұрайын. Алдымен 
бапкерлер сенімін ақтауға күш 
саламын. Ас-тағамдардан етті, 
мантыны және тәттілерді жақсы 
көремін, – дейді Айсамал бізбен 
әңгімесінде.

Айсамалдың арманы

Әділжан ҮМБЕТ,
«Сыр бойы»Sb

Сәукеле – ұзатылған қызға 
арнайы дайындалатын, аса 
бағалы, биік төбелі салтанат-
ты бас киім. Пішіні жағынан 
сақ заманындағы биік әрі сүйір 
төбелі салтанаттық, ғұрыптық 
бас киімге ұқсайды. Кереге, 
милық, төбе, тәж, құлақбау және 
артқыбау тә різді бөліктерден 
тұрады. Ал тынмен аптап, 
күміспен қап тап, аса бағалы 
болғанын Мәш һүр Жүсіп 
Көпейұлы «XIX ғасырдың 
алғашқы жартысында өмір 
сүрген кіші жүздің Байсақал 
атты байының қызының 
сәукелесін құдасы Кенесары 
ханның ағасы Саржан төре 500 
байталға баға лаған екен» деген 
дерегінен байқаймыз.

Сақтардан қалған сарқыт 
дейтін тұсы да осы жерде. 
Біздің заманымыздан бұ-
рынғы V-VII ғасырларда. 
Ұлы даланы мекендеген сақ 
бабаларымыздың қалдырған 
мұраларына қа рап, сол заманда 
қоғамдағы әйел адамның орны 
ерекше болғанын байқаймыз. 
Сақтар кісіні жерлеу ғұрпына 
мән  берген. Еліміздің түкпір-
түкпірінен табылып жатқан 
«Алтын адам» аталып кеткен 
алтын жапсырмалар тігілген 
киіммен жерленген жәдігерлер 
халқымыздың салт-дәстүрінің 
бай, тарихы терең екенін 
көрсетіп отыр. 

Жайық жағасынан табылған 
«Тақсайлық сұлу» сақтардың 
үрдісін жалғаған сарматтардың 
біздің заманымыздың II-IV ға-
сыр ларындағы қыздардың киім 
үлгісін беріп отыр. Оюмен өр-
нектелген көйлегі, мың даған 
аңдық стильді алтын жапсыр-
малар тігілген қам золы, ал-
тын алқасы мен біле зігі, алтын 
сырғалары, алтын сабы бар 
күміс айнасы, күймеге мінген 
жауынгерлер бейнеленген 
тарағы, түйе пошымдас қола 
қазаны, алтынмен қапталған 
кеселері, қыштан жасалған 
ыдыстары, сүйек сабы бар 
пышағы және ұшында алтын 
тауешкі басы бары сәукелесі 
сол заманның бай қыз жа-
сауын аңғартады. Осындай 
сәукелесімен жерленген сақ 
әйелдерінің обалары еліміздің 
шығысы мен солтүстігі айма-
ғынан, Алтай өлкесінен көптеп 
табылып отыр. 

Халқымыз ислам дінін қа-
былдағаннан кейін тамыры 
терең салтымызды ұмытқан 
жоқ. Шариғат тыйым салған 
сал ты мыздың кейбір тұстарын 

қайта исламға бейімдеп, жаң-
ғырта білген. 

Сақтар салтанатты жағдайда 
киген (мүмкін ұзатылған кезде) 
сәукелесімен қайтыс болғанда 
жерлеген болса, қазақ қызы 
сәукелемен ұзатылды. Қазақта 
«Қыз ˗˗ жат жұрттық», «Қыз 
˗˗ мұраты кету» деген сияқты 
мақалдар бар. Сәукелемен 
ұзатылуы «өз жұртыңа енді 
жоқсың (өлгенмен тең), басқа 
елге келін болып, қайта туасың» 
дегені болуы керек. Сәукеленің 
бетін жауып, беташар жа-
сап, елді таныстыру дәстүрі 
сақтардың салтын жаңғырту 
емес пе?!

Ұзатылып келе жатқан 
келіншек (елдің келешегі де-
ген де баламасы бар) ауылға 
жақындағанда әйелдер ал-

дынан шығып, шашу шашып 
қарсы алады. Басына орамал 
салып, алдына шымылдық 
құрып, ауылға алып кіреді. 
Жаңа түскен келін шамамен 
бір жылға дейін, кейде одан 
да ұзағырақ, балалы болғанға 
дейін салтанатты күндері ки-
ген, басқа уақыттарда желек 
жамылып жүрген. Желекке 
ауыстырғанда сәукелені сан-
дыққа сақтап қойған.

Этнографиялық  деректер 
бо  йынша, ұзатылған қызға жа-
сат қан сәукеле мұрагерлікке 
өтіп отырған. Қайтыс болған 
келіннің артынан ұл қалса, жа-
саудан ештеңе қайтарылмаған, 
ал қыз қалса жасаудың жартысы 
қайтарылған. Ел ішіндегі көнекөз 
ақсақалдардың айтуынша, жасау 
даулау қазақта болмаған, алай-
да дүниеден өткен қыздарының 
белгісі ретінде сәукелені төр-
кініне қайтару әдеті болған. 

Кейбір ауызша деректер 
бо йынша ертеректе ұзатылып 
келе жатқан қыз кенеттен 
қайтыс болса, шариғатқа қай шы 
болғанымен жасауымен жер-
ленген дейді. Алыстан көрінетін 
бас киімді «келіншек аман-
есен, сау келе жатыр» деп елге 
сүйінші жіберген.  

Міне, бұл – қасиетті хал қы -
мыз дың қыздарға, келін шекке 
және аналарға көр сеткен үлкен 
сыйының не гізінде қалыптасқан 
салт-дәстүрі, әдет-ғұрпы. Мы-
салы, өзі міз дің Жалағаш ауда-
нының Қы зылқұм жағында сақ-
тардың Ұйғарақ қорымында сол 
за манның 80 обасы үш топқа 
˗˗ шығыс, орталық және батыс 
болып шоғырланған. Жер леу 
құрылыстарының осын   дай әр-
түрлі болуы, шама сы, отба-
сылық қатынастар жү йесін ғана 
емес, сонымен қатар, әлеу меттік 
кұрылымды, рулық қауым-
ның эволюциясын да көр сетсе 
керек. Бұл, әсіресе, Ұйғарақ 
қорымындағы әртүрлі обалар 
топтарының үлгісінде ерекше 
ай қын байқалады. Абыз әйелдер 
көп жерленген шығыс топтың 
молаларында кейінгі қола 
дәуірінен келе жатқан ғұрып-
дәстүрлер ай қынырақ бай-
қалады.

Дана халқымыз қоғамдағы 
әйелдің орнын айрықша баға лап, 
құрметін аямаған.

Әзілхан ТӘЖЕКЕЕВ,
Қорқыт ата атындағы 

Қызылорда университеті 
«Археология және 

этнография» ғылыми-зерттеу 
орталығының жетекшісі, 

тарих ғылымдарының 
кандидаты

САҚТАРДАН ҚАЛҒАН 
САРҚЫТ

Қазақ әйелдерінің бас киімдері жасы мен 
отбасындағы жағдайына байланысты бір-бірінен 
айтарлықтай ерекшеленеді. Олар ˗˗ бергек, бөрік, 
жаулық, желек, жырға, кимешек, күндік, орамал, 
сәукеле, тақия, шәлі, бүркеніш, шылауыш және т.б. Бұл 
бас киімдердің өзіндік ерекшеліктері бар. Солардың 
ішінде тарихы тереңде жатқан, аса маңыздысы сәукеле 
деп айтсам, қателеспеген болар едім.


